
Мемлекет басшысының Жолдауында әрбір азамат-
ты толғандыратын маңызды әлеуметтік-экономикалық 
мәселелер көтерілген.  Басты құндылыққа, ұлт 
денсаулығына ерекше назар аударылды. 

Президенттің денсаулық сақтау саласының жай-күйін 
бағалауын ескере отырып, әлеуметтік медициналық 
сақтандыру қоры бірқатар бағыттар бойынша стратегиялық 
жоспарлау және реформалар жөніндегі агенттіктің (АӘК) 
қатысуымен Денсаулық сақтау министрлігі тұлғасындағы 
уәкілетті органмен бірлесіп сақтандыру медицинасын 
жетілдіру жұмыстарын жалғастырады. 

Қор ахуалды талдайды және бірінші кезекте халықтың 
барлық топтары үшін медициналық көмектің қолжетімділігін 
арттыру үшін проблемаларды шешу тетіктерін әзірлейді. 

Жақын арада аталған бастамалар ҚР Денсаулық сақтау 
министрлігі деңгейінде талқылау және шешімдер қабылдау 
үшін ұсынылатын болады.

Ауыл тұрғындарының қажеттіліктеріне – жаңа 
медициналық пункттер мен ФАП салу мен жарақтандыруға 
бағытталған ұлттық жобаны іске асыру туралы шешім 
қабылдау бүгінде медициналық мекемелері жоқ ауылдар 
халқының бастапқы медициналық көмекке қол жеткізуін 
қамтамасыз етуге мүмкіндік береді, осылайша біздің 
халқымыздың ішкі көші-қонын төмендетеді.

Көпсалалы ауданаралық ауруханалар ауылдағы шұғыл 
және шұғыл көмек көрсететін қызметтер спектрін кеңейтеді.

Медициналық жоғары оқу орындарының жанынан 
көпбейінді университеттік ауруханалар мен клиникалар 
құру болашақ дәрігерлерді оқыту мен білім берудің үздік 
құралдарының бірі, бұл ретте осы ауруханалар мен клиника-
лар жемісті ғылыми зерттеулер үшін базаға айналады. 

Мұның бәрі ұлтымыздың денсаулығы мен ұзақ өмір 
сүруін жақсартуға бағытталатын болады.

Лариса ГОРДЕЕВА,
«Әлеуметтік медициналық сақтандыру қоры»                     

КЕАҚ Солтүстік Қазақстан облысы бойынша 
филиалының директоры.

Өткен демалыс күндері Қостанай облысындағы ор-
маннан өрт шығып, аз уақытта 40 мың гектардан астам 
жасыл алқап қызыл жалынға оранды. Іргелес жатқан 
елді мекендердің азаматтары дереу қауіпсіз жерге 
көшірілді. Өңірде жергілікті ауқымдағы төтенше жағдай 
жария-ланды. Мемлекет басшысы Қасым-Жомарт 
Тоқаев аймаққа арнайы барып, өңірдегі ахуалды 
бақылауға алды. Жедел штабтың отырысы барысында 
нақты тапсырмалар беріп, зардап шеккен тұрғындармен 
кездесті.

Қостанай облысы Әулиекөл ауданындағы өрт 2 қыркүйек 
күні шамамен сағат 15.10-да басталған. Жылдамдығы се-
кундына 20 метрге дейін жететін желдің салдарынан тілсіз 
жау тез таралып, орман алқабын отқа орады. Елді мекендер 
мен тұрғындарға қауіп төнді. Жергілікті атқарушы орган-
дар мен төтенше жағдай қызметкерлері тарапынан қолға 
алынған жедел шаралардың нәтижесінде 3 қыркүйек күні 
өрт қаупі төнген елді мекендерден 1 мың 800-ден астам 
адам эвакуацияланды. Мектептерге 200-ге жуық адам 
орналастырылды. Көбі қауіпсіздігін тексеріп өз үйлеріне 
оралды, қалғандары туыстарын паналады. Өкінішке қарай, 
Аманқарағай ауылында жанып кеткен ғимарат үйіндісінен 
1936 жылы туған ер адамның мүрдесі табылды. Жалпы, өрт 
кезінде 10 адам жарақат алып, қазір төртеуі ауруханада ем 
қабылдауда. Олардың қатарында қарапайым тұрғындармен 
қатар өрт сөндіруші, әкімдік қызметкері мен орманшы бар. 
Сондай-ақ, аудандағы 108 үй, қора-қопсы мен ғимараттар 
жанып кетті. Төтенше жағдайлар министрі Юрий Ильиннің 
айтуынша, алапат өрт 106 мың гектар аумақты алып жатқан 
Аманқарағай орман шаруашылығының 43 мың гектардан 
астамын шарпыды.

- Қауіпті аймақта Төтенше жағдайлар министрлігіне 
қарасты барлық бөлімшелер, жергілікті атқарушы органдар 
өртке қарсы тынымсыз күрес жүргізуде. Сындарлы сәтте 
теміржолшылар тарапынан үлкен көмек көрсетілгенін айта 
кету керек. «Қазақстан Темір жолы» АҚ-на қарасты бөлімше 
Аманқарағайда жарылған мұнай базасынан шыққан өрттің 
таралуына жол берген жоқ. Соның нәтижесінде тілсіз жау-
дан төніп тұрған орасан қауіптің беті қайтарылды, деді ми-
нистр. Өртке қарсы күреске Қарулы күштердің құрамалары 
мен бөлімдері де жұмылдырылды. Елордадан әскери-
көлік авиациясымен 120-дан астам десантшы, сондай-
ақ халықты эвакуациялауға көмек көрсететін жергілікті 
аумақтық қорғаныс бригадасының тұрақты құрамының 45 
әскери қызметшісі жетті. Арнайы техникалар, материалдық 
құралдар, әскери-көлік авиациясы мен арнайы аспадағы 
өрт сөндіру жүйелері бар 4 көліктік-жауынгерлік тікұшақ 
берілді. Жалпы, өртті сөндіруге 224 техника мен 7 әуе 
кемесі тартылды. Сондай-ақ, жеке құрамның 1893 ада-
мы қызыл жалынды ауыздықтау жұмысын жүргізіп жа-
тыр. 5 қыркүйек таңғы сағат 09.00-дегі ақпарат бойынша, 
орман аумағындағы 5 учаскеде өрт сөндіру жұмыстары 
жүргізіліп жатыр. Олар - Аманқарағай, Лесное, Озерное, 
Бағаналы және Калинино ауылдары. Өрт шарпыған жердің 
жалпы көлемі - 5 шақырым. Сонымен қатар, 3 қыркүйекте 
Қостанайдағы «Оружейная палата» дүкені өртеніп, соның 
салдарынан дүкеннің жеті қызметкері зардап шекті. Оқыс 
оқиға кезінде үшеуін күйік шалып, барлығы ауруханаға 
жатқызылды. Өкінішке қарай, төрт тұрғын қаза тапты.

«САБАҚ АЛУЫМЫЗ ҚАЖЕТ!»    
Қостанайдағы жағдайға байланысты Мемлекет 

басшысы Қасым-Жомарт Тоқаев шұғыл жиын өткізіп, 
азаматтардың қауіпсіздігін сақтау үшін өртті сөндіру шара-
ларына басымдық беруді және төтенше жағдайдың салда-
рын жою үшін қосымша қаражат қарастыруды тапсырды. 

Жоспар бойынша, Президент 5 қыркүйек күні Қостанай 
облысында Ахмет Байтұрсыновтың 150 жылдығына орай 
өтетін шараларға қатысуы тиіс еді. Алайда табиғаттың тосын 
апатына байланысты мерекелік шаралар кейінге шегеріліп, 
бұл күні Мемлекет басшысы өртті сөндіру барысын тексе-
ру үшін барды. Кеше Қасым-Жомарт Тоқаев өрттен зардап 
шеккен Әулиекөл ауданындағы аумақты аралағаннан кейін 
шұғыл әрекет ету штабының отырысын өткізді. Мемлекет 
басшысы Төтенше жағдайлар министрі Юрий Ильин мен 
Қостанай облысының әкімі Архимед Мұхамбетовтің өртті 
ауыздықтау, елді мекендердегі азаматтарды эвакуациялау 
және зардап шеккен тұрғындарға қолдау көрсету жөнінде 
қабылданған шаралар туралы баяндамаларын тыңдады.

- Өңірдегі ахуал – бақылауда. Табиғи апатты жою үшін 
барлық қажетті шаралар қабылданған. Біз болған жағдайдан 
тиісті сабақ алуымыз керек, - деген Президент өртті толық 
әрі жылдам ауыздықтау үшін барлық ведомствоның 
үздіксіз жұмысын қамтамасыз етуге бағытталған бірқатар 
нақты тапсырма берді. Президент Төтенше жағдайлар 
министрлігін ведомство қызметкерлерінің әлеуметтік, 
соның ішінде тұрғын үйге және жатақханаға қатысты 
мәселелерін шешуге және қамтамасыз етуге, сондай-ақ 
кәсіби кадрлардың дайындық деңгейін арттыруға қабілетті 
институт ретінде айтарлықтай күшейту қажет екенін айтты. 
Сонымен қатар, Мемлекет басшысы Төтенше жағдайлар, 
Ішкі істер және Қорғаныс министрліктерінің өрт сөндіру 
бөлімшелерінің жеке құрамымен, өртті ауыздықтауға 
тартылған еріктілермен кездесті. Қасым-Жомарт Тоқаев 
төтенше жағдайды жоюға атсалысқан барлық азаматтарға 
жасаған ерлігі үшін алғыс білдіріп, олар наградалар мен 
сыйлықтарға ұсынылатынын айтты.

ЕШКІМ БАСПАНАСЫЗ ҚАЛМАЙДЫ
Сонымен қатар, Президент үйлерін тастап кетуге мәжбүр 

болған адамдарға толыққанды қолдау көрсетудің маңызды 
екенін атап өтті. Үкімет пен Қостанай облысының әкімдігіне 
зардап шеккен тұрғындарға шұғыл түрде өтемақы төлеу 
мәселесін қамтамасыз етуді жүктеді.

– Зардап шеккен азаматтардың бәріне қажетті көмек 
беріледі. Олар қауіпсіз жерге көшірілді. Менің тапсырмам 
бойынша Үкімет тиісті мәселелерді шешу жұмыстарымен 
айналысып жатыр. Көмек көрсетілетініне ешқандай 
күмән болмауға тиіс, - деді Мемлекет басшысы. Қостанай 
облысының әкімі Архимед Мұхамбетовтің айтуынша, 
Әулиекөл ауданындағы өрттен зардап шеккендерге 91 үй 
салынады.

- Әулиекөлдің бас жоспарына сәйкес жер бөлдік. 
Үкіметпен бірлесе құрылған жұмыс тобы тиісті істерді 
атқаруға кірісті. Біздің өңірде жылыту маусымы ерте, яғни 
қазан айында басталады. Сол уақытқа дейін 91 үйді салып 
үлгеруіміз тиіс. Бір аптаның дересінде құрылысты бастауға 
тырысамыз. Бұл жұмысқа баспаналарды тез әрі сапалы 
салатын мердігерлер тартылатын болады, – деді өңірдің 
басшысы. Шұғыл әрекет ету штабы отырысынан кейін Мем-
лекет басшысы орман өртінен зардап шеккен Аманқарағай 
ауылының аумағын аралады. Президент Әулиекөл 
ауылындағы мектепте орналасқан эвакуациялау пунктінде 
зардап шеккен азаматтармен кездесіп, гуманитарлық 
көмек тарату пунктіне барды. Зардап шеккендермен кезде-
су барысында Қасым-Жомарт Тоқаев Үкімет қиын жағдайды 
еңсеру үшін барлық шараларды қабылдайтынын айтты.

– Өкінішке қарай, үлкен өрт болды. Дегенмен тиісті 
көмек көрсетіледі. Сіздердің баспанасыз қалғандарыңызды 
білемін. Үкімет екі-екі жарым айда сіздерге бұрынғыдан 
әлдеқайда жақсы жаңа үйлер салып береді, – деді Мемле-
кет басшысы.

Л. Н. Гумилев атындағы Еуразия ұлттық университетінде 
Мемлекет басшысы Қасым-Жомарт Тоқаевтың 
Қазақстан халқына Жолдауын талқылау мақсатында 
«Біртұтас ұлт: сапа және инклюзивті өсім негіздері» атты 
дөңгелек үстел өтті. Оған еліміздің ғылыми-сарапшылар 
қауымдастығының өкілдері, республикалық және 
қалалық жастар ұйымдарының өкілдері, профессор-
оқытушылар құрамы, студенттер қатысты.

Жиынға қатысушылар тарихи маңызды құжаттағы 
барлық қазақстандық қоғам алдында тұрған нақты 
міндеттерді кеңінен саралады. Отырыста сөз алған ака-
демик Дихан Қамзабекұлы: «Президенттің Жолдауы – ел 
дамуының негізгі қозғаушы күші, біз үшін жаңа белес. Бұл 
маңызды құжат мемлекетіміздің келешегін бағдарлайтын, 
дүниежүзілік бәсекелестікте іскерлігін бағамдайтын, негіз 
және ол Қазақстанның дамуының жаңа көкжиектерін 
белгілеумен құнды», деді. ЕҰУ «Саясаттану» кафедрасының 
меңгерушісі Бағыш Ғабдуллина Президент Қасым-Жомарт 
Тоқаевтың Қазақстан халқына арнаған Жолдауы бұл елдің 
болашағын айқындайтын терең тарихи құжат екенін атап 
өтті. «Жол-дауда адам капиталына жақсы мән берілген. 
Біз бұрын армандаған, бірақ орындалуы мүмкін еместей 
көрінген елдің ұлттық байлығын әрбір отбасының пайдала-
нуы іске асады. Ұлттық қордағы кірістің 50 пайызы 18 жасқа 
дейінгі балаладың шотына аударылады. Сонымен қатар 
педагогикалық жоғары оқу орындарын аккредиттеудің 
жаңа стандарты қабылданады және педагогтің құзыреттілік 
шеңбері әзірленеді, яғни жоғары құзыретті педагогтер 
қалыптасады. Ал жастар ұйымдарының өкілдері Жолдау 
еліміздегі жастардың дамуына және білім алуына үлкен 
серпін беретінін айтты. Бұл туралы «Qazaqstan Team» 
республикалық қоғамдық жастар бірлестігінің жетекшісі 
Олжас Сүлеймен: «Мемлекет жастарға жан-жақты қолдау 
көрсетіп жатқаны қуантады. Президент Жолдауда еңбекпен 
қамтитын түрлі шаралар арқылы келесі жылы 100 мың 
жасқа жұмыс беру керектігін, олардың кәсіпкерлік баста-
маларын қолдап және жеңілдетілген тәртіппен жылдық 
өсімі 2,5 пайыз болатын шағын несие берілетінін айтты. 
Мемлекетімізді өркендету жолында Президент айқындаған 
стратегиялық бағытты әрдайым ұстансақ, ұлы жетістіктерді 
кейінгі ұрпаққа үлгі етіп жалғастырарымыз ақиқат. Бұл – 
Қазақстан Республикасының әрбір азаматының міндеті деп 
ойлаймын», деді. 

Айдана ШОТБАЙҚЫЗЫ,
журналист.

ЖОЛДАУ – ЕЛ 
ДАМУЫНЫҢ НЕГІЗГІ 

ҚОЗҒАУШЫ КҮШІ

ҰЛТ ДЕНСАУЛЫҒЫНА  
ЕРЕКШЕ НАЗАР 

АУДАРЫЛДЫ

2022 жыл Балалар жылы деп жариялануына байланысты қайырымдылық акциясына ерек-
ше көңіл бөлінуде.«Мектепке жол» акциясының мақсаттарының бірі – аз қамтылған және 
әлеуметтік жағынан қорғалмаған отбасы балаларына оқу-тәрбие үдерісін табысты дамыту үшін 
материалдық көмек көрсету.

Балаларды мектепке дайындауға көмектесемін деушілер «Солтүстік Қазақстан облысы 
әкімдігінің білім басқармасы» коммуналдық мемлекеттік мекемесінің «Тайынша ауданының 
білім бөлімі» коммуналдық мемлекеттік мекемесіне тікелей хабарласа алады. Байланыс тел. 
21259 немесе тұрғылықты жері бойынша білім беру ұйымына хабарласуға болады.  

«МЕКТЕПКЕ  ЖОЛ»  қайырымдылық  акциясы

ҚОСТАНАЙ,  БІЗ  БІРГЕМІЗ!

Мақсат – ірі реформатор, көрнекті мемлекет қайраткері, 
алаш ардақтысы, ұлт ұстазы Ахмет Байтұрсынұлын өскелең 
ұрпақ жадында мәңгі қалдыру және өнегелі өмірін үлгі ету.

Ол байлыққа, билікке, атақ пен даңққа ұмтылып, 
пендешілікке өмірін зая етпейді. Оның бар мақсаты – ұлтын 
ұлы биіктерге көтеру, ел есімін мәңгілік ету. Мұндай тұлғалар 
өте сирек туылады. Алайда тарихтың ақтаңдақтарында, 
ел басына күн туған сәттерде осындай тұлғалар суыры-
лып алға шығып, маңына ел мүддесін өз мүддесінен биік 
қоятын ұлтшыл азаматтарды топтастырып, туған ұлты та-
рих сахнасында мәңгі қалуы үшін қажетті бағдар құрып, 
қандастарын жаңа белеске бастайды. Ахмет Байтұрсынұлы 
осындай тұлға.Міне, сондықтан да ұлт тәуелсіздігі күресінің 
рухани көсемі, Алаш қайраткері, қазақ тіл білімінің, 
әдістеме және әдебиеттану ғылымдарының негізін салушы 
А.Байтұрсынұлының шығармашылық мұрасын жан-жақты 
дәріптеу – бүгінгі ұрпақ алдындағы парыз.

Жас ұрпақтың алдында тұлғаның өміршең мұрасы, 
қайраткерлік күресі, ағартушылық қызметі әрқашанда үлгі 
болуы қажет.

Ахмет Байтұрсынұлы – реформатор. Оның бір ғасырдан 
бұрын таратқан ілімі, реформаторлық идеялары тек қазақ 
халқы үшін ғана емес, халықаралық ғылыми кеңістікте, 
әсіресе түркі әлеміндегі гуманитарлық ғылымдарда күні 
бүгінге дейін мәнін жоғалтқан жоқ.Ұлт ұстазының еңбектері 
бүгін қанат жайып отырған қазақ тіл білімі, әдістеме және 
әдебиеттану ғылымдарының тұғыры екені анық.

Ұлы тұлға Ахмет Байтұрсынұлының туылғанына 150 
жыл толуы қарсаңында, 2021 жылғы 19 шілдеде Мемле-
кет басшысы Қасым-Жомарт Тоқаев ұлт ұстазы, «Алаш» 
қозғалысының қайраткері Ахмет Байтұрсынұлының                        
150 жылдық мерейтойын мемлекеттік деңгейде аталып 
өту туралы Жарлығын жария еткен болатын.Жарлыққа 
сәйкес, мерейтойды дайындау және өткізу жөніндегі 
мемлекеттік комиссия құрылып, жалпыреспубликалық жо-
спар бекітілді.

Жоспарда Ахмет Байтұрсынұлының мұрасын 
дәріптеуге бағытталған халықаралық, республикалық, 
өңірлік деңгейлерде өткізілетін 6 бағыт бойынша 
63 іс-шара қамтылды.Атап айтарлық жай, мерей-
той ЮНЕСКО деңгейінде аталып өтеді.Сыртқы істер 
министрлігінің ақпараты бойынша ЮНЕСКО-ның 2022-
2023 жылдарға арналған Естелік даталар күнтізбесіне 
Ахмет Байтұрсынұлының 150 жылдық мерейтойын осы 
Ұйымның 41-ші Бас конференциясында енгізді.Осы ретте 
ұлт ұстазының мұрасын халықаралық деңгейде ұлықтау 
мақсатында бірқатар халықаралық іс-шаралар өтеді. 2022 
жылдың қыркүйек айында ТҮРКСОЙ аясында Ыстанбұл 
қаласында дөңгелек үстел, фотокөрме, ал, қарашада 
отандық және шетелдік зиялы қауым өкілдерінің, қоғам 
қайраткерлерінің қатысуымен ЮНЕСКО-ның Париж 
қаласындағы штаб-пәтерінде дөңгелек үстел өткізілетін 
болады.

Қазақстанның шетелдегі елшіліктері А. Бай-
тұрсынұлының мұрасын шетелдік аудиторияға таныстыруға 
бағытталған әртүрлі форматта іс-шаралар қарастырылған.

Халықаралық Түркі академиясы тарапынан Баку 
қаласында (Әзірбайжан) «Баку конгресі және Ахмет 
Байтұрсынұлы» атты конференция, Орынбор қаласында 
(Ресей Федерациясы) және Ташкент қаласында (Өзбекстан) 
Ахмет Байтұрсынұлының 150 жылдығы мерейтойына 
арналған іс-шаралар өткізу жоспарланған.

Халықаралық шаралардың мақсаты – Ахмет 
Байтұрсынұлын аса көрнекті түркі танушы ғалым, ХХ 
ғасырдың басындағы «мәдени ренессанс» өкілі ретінде 
таныту.

Әрине, ел ішінде де мерейтойға қатысты көптеген 
жұмыстар қолға алынды. Ең бастысы, бұл іс-шаралар той-
тойлауға емес, А.Байтұрсынұлының ғылыми ағартушылық, 
ғылыми танымдық, мәдени ағартушылық сипатқа 
құрылмақ.

Қысқаша тоқталар болсақ, жалпы 10 ғылыми кон-
ференция, 17 семминар, 12 конкурс, 2 экспедиция, 4 
халықаралық, 6 мәдени-көпшілік, 2 ақпараттық –имидждік 
іс-шаралар қарастырылған.

Бұдан бөлек «Ахмет Байтұрсынұлы» ведомстволық 
төсбелгісі, ұлт ұстазы атындағы ғылым саласындағы 
мемлекеттік сыйлық, ескерткіштер орнату, мерейтойлық 
монета мен марка шығару, кино түсіру, көшелер мен мек-
тептерге есімін бері, тағы да басқа көптеген іс-шараларды 
жүзеге асыру жұмыстары басталып та кетті.

Мақсат – ірі реформатор, көрнекті мемлекет қайраткері, 
алаш ардақтысы, ұлт ұстазы Ахмет Байтұрсынұлын өскелең 
ұрпақ жадында мәңгі қалдыру және өнегелі өмірін үлгі ету.

ҚР Білім және ғылым министірлігі Тіл саясаты 
комитетінің тапсырмасы бойынша 

Шайсұлтан Шаяхметов атындағы «Тіл -Қазына»
ұлттық ғылыми-практикалық орталығы тарапынан 

дайындалды.

Бүкіл саналы ғұмырын қазақ тілінің дыбыстар 
жүйесін арнайы зерттеуге арнап, қазақтың жазба тілін 
лексикалық шұбарлықтан, басқа тілдердің синтаксистік 
ықпалынан тазартумен айналысқан қоғам қайраткері, 
белгілі қазақ ақыны - Ахмет Байтұрсынұлы. Ұлттық 
жазудың реформаторы, ұлы ағартушы педагог, Алаш-
Орда өкіметінің мүшесі қазақ халқының 20 ғасырдың 
басындағы ұлт-азаттық қозғалысы жетекшілерінің бірі, 
мемлекет қайраткері, көрнекті лингвист, түркітанушы, 
ақын, аудармашы, әдебиеттанушы, бірқатар оқулықтар 
мен оқу құралдарының авторы Ахмет Байтұрсынұлы 
1872 жылы 5 қыркүйекте қазіргі Қостанай облысы, 
Жангелді ауданы Сарытүбек ауылында қарапайым от-
басында дүниеге келген.Ахмет Байтұрсынұлының атасы 
Шошақ әкесі тәкаппар, бірбеткей, батыл және адуынды 
адам болды. Бір күні ол облыс басшысы Яковлевпен 
жанжалдасып қалып, оны қамшымен сабап, отбасы 
және туыстарымен бірге ауданнан қуып шығады. Сонда 
уездік басшы жазалаушы жасақ жіберіп, Байтұрсын мен 
оның інісі Ақтасты түрмеге жабады. Сонда сот ағайынды 
Шошақұлдарын Сібірге 15 жылға ауыр еңбекке тарту ту-
ралы үкім шығарды.

Сол жылы Ахмет он жаста еді. Бұл оқиғалар баланың 
санасында өзінше көрініс тапты. Бұл оның кейінгі 
әрекеттерінің негізі болды. Осы жағдайдан кейін Ахметтің 
өмірінің басты мақсаты қазақ халқының еркіндігі үшін 
күрес болды. Ал жер аударылған Байтұрсын мен Ақтастың 
балалары, соның ішінде Ахмет Ақтастың ең кіші ұлы 
Ерғазының қамқорлығында қалды. Ол Ахмет пен бауырла-
рын Торғайдағы екі сыныптық орыс-қазақ мектебіне оқуға 
түсіреді. Кейінірек Ахмет 1895 жылы Орынбор мұғалімдер 
мектебіне түсті.

Байтұрсынұлының педагогикалық қызметі 1895 жылы 
басталады. 1906-1907 жылдары Ахмет Байтұрсынұлы 
Ақтөбе, Қостанай және Қарқара аудандарындағы мектеп-
тер мен колледждерде мұғалім болып жұмыс істеді.

Қарқаралыда сабақ берген Ахмет Байтұрсынұлы 
биліктің қазақ халқына жасаған әділетсіздігінің көптеген 
көріністеріне тап болып, оларға қарсы шығады. Бұл 
әрекетімен ол полицияның бақылауына түсіп, 1909 
жылдың шілдесінде қамауға алынады. Сондықтан Ахмет 
Байтұрсынұлы 1895 жылдан 1909 жылға дейінгі кезеңде 
тек оқытушылықпен ғана емес, сондай-ақ белсенді 
революциялық әрекеттермен де айналысады. Ол білім 
беру, ағарту ісі әлеуметтік жағдай өзгерген кезде ғана 
адамдарға пайда әкелетінін түсіндірген ағартушылардан 
болды. Ахмет көбінесе жергілікті шенеуніктердің 
патшалық тәртіптің саясатына, озбырлығына қарсы 
сөйлейді.1905 жылы Ахмет Байтұрсынұлы бастаған қазақ 
зиялыларының бірнеше өкілдері патша үкіметіне жерді 
әділ пайдалану туралы ұсыныспен, жергілікті тұрғындар 
үшін «жергілікті басқару мекемелер жүйесін» құру және 
дала қазақтарының құқығын құрметтеу туралы өтініш жаз-
ды. Қазақ зиялыларының ұсынысы әрине, қабылданбады 
және хатқа қол қойғандардың барлығы патша әскерінің 
бақылауына алынды.

1907 жылы Байтұрсынұлы пен оның жолдастары астыр-
тын жұмысқа кіріседі. Бірақ, революционер жолдастардың 
арасында өз жолдастарын сатып кеткен сатқын болды. 
1907 жылдан 1909 жылға дейін Байтұрсынұлы Қарқаралы 
түрмесінде отырды, содан кейін ол қысқа уақытқа босатыл-
ды. 1909 жылдың 1 шілдесінде қайтадан қамауға алынды. 
1910 жылдың 21 ақпанына дейін Семей түрмесінде оты-
рады. Содан кейін оны қазақ даласынан қудалап, туған 
елінен шығарып жібереді. Сондықтан Қазақстанға бару 
құқығынан айырылған Байтұрсынұлы 1910-1917 жылдар 
аралығында Орынборда өмір сүрді.Билік Байтұрсынұлын 
мұғалімдік қызметтен босату туралы қаулы шығарады, 
1910 жылдан 1917 жылдың наурызына дейін Ахмет Орен-
бургте заңсыз тұрды. Бірақ, ол әдеби және саяси қызметін 
жалғастырды. 1911 жылы оның «Маса» атты өлеңдер мен 
аудармалар жинағы жарық көрді. 1913 жылы наурыз ай-
ында Оренбургте қазақша газет шығара бастады және 
1917 жылға дейін онда редактор болып қызмет етті.Қазақ 
газетінде қазақ қоғамының өзекті мәселелеріне жазылған 
мақалалар жарық көрді және бұл газеттің маңыздылығы 
зор болды. Алғашқы жылдары газетке жазылғандардың 
саны 3000 болды, ал жабылғанға дейін оның таралымы 
8 000 данаға жетті. «Қазақ» газеті отаршылдық саясатты 
ашық түрде сынағаны үшін жабылды және оның редак-
торы Ахмет Байтұрсынұлы бірнеше рет әр түрлі қудалауға 
ұшырады.

Мысалға, 1914 жылы облыстың басқармасы туралы 
ереженің жобасын сынға алған мақала үшін Оренбург гу-
бернаторы Сухомлинов газетке 1500 рубль мөлшерінде 
айыппұл салған. Ал оны төлемеген жағдайда газет бас-
шысы үш айға түрмеге жабылуы мүмкін еді.Бірақ, газетте 
осындай сома болмағандықтан, Байтұрсынұлы денсаулық 
жағдайының нашар болғанына қарамастан үш ай бойы 
түрмеде отыруға келісті. Дегенмен, «Қазақ» газетінің 
жазылушылары мен оқырмандары бұл жағдайды естіп, 
қажетті соманы жинап берді және бес күн өткеннен 

кейін Бейтұрсынов босатылды. Дәл осы оқиға 1916 жылы 
қайталанды, бірақ ол кезде де оқырмандар айыппұлды 
төлеу үшін 3000 рубль мөлшерінде қаражат жинап берді. 
Содан газет жұмысын жалғастырды, ал оның редакто-
ры бостандыққа шықты.1917 жылдың шілдесінен бастап 
«Қазақ» газеті «Алаш» партиясының баспа органына ай-
налды, бірақ біраз уақыттан кейін Торғай кеңесі съезінің 
шешімімен басылым жабылып қалды.

Алаш партиясының негізі қаланғаннан бері Ахмет оның 
алдыңғы қатарында болды. Бірақ, 1919 жылы «Алаштың» 
бірнеше идеясымен келіспей, Байтұрсынұлы партия 
қатарынан шығып, кеңес мекемелерінде қарапайым 
қызметкер болып жұмыс істейді.1920 жылдың қазан ай-
ынан 1921 жылдың қазанына дейін -Халық комиссары, 
1920 жылдың қазанынан 1922 жылдың маусымына дейін 
– ҚАССР комиссарының орынбасары болып жұмыс істеді.

1922-1925 жылдары Қазақстан Халық ағарту комисса-
риаты жанындағы ғылыми-әдеби комиссияның төрағасы, 
Халық ағарту комиссары, Бүкілресейлік ОАК-ның, ҚР 
ОАК-нің мүшесі, Түркістан Компартиясы ОК-нің орга-
ны «Ақ жол» газетінде қызметкері, Жетісу және Сырда-
рия облыстарын қосуға арналған өкілетті комиссияның 
мүшесі, Қырғыз облысының зерттеу қоғамының құрметті 
төрағасы болды.Сонымен қатар, 1921-1925 жылдары 
Орынбордағы Қазақ халық ағарту институтында қазақ тілі 
мен әдебиетінен сабақ берді. 1925-1928 жылдары Таш-
кентте Қазақ педагогикалық институтында оқытушысы бо-
лып жұмыс істеді. 1928-1929 жылдары Алматыдағы Қазақ 
педагогикалық институтының қазақ тілі мен әдебиеті 
кафедрасының профессоры болды.

Жиырмасыншы ғасырдың жиырмасыншы жыл-
дары Қазақстан үшін өте ауыр болды. Сол жылда-
ры зиялы қауым өкілдерін белсенді қудалау бастал-
ды. 1929 жылдың 2 маусымында Ахмет Байтұрсынұлы 
тұтқындалып, бірнеше аптадан кейін Архангельск облы-
сына жіберілді. Ал отбасы, әйелі Александра мен қызы 
Шолпан Томскіге жер аударылады. Жазушының барлық 
туындылары, өлеңдер мен аудармалары, мақалалары 
мен ғылыми зерттеулеріне тыйым салынып, оқусыз 
қалды.1937 жылы Байтұрсынұлы қуғын-сүргіннен ора-
лады. Оның бостандыққа шығуына Максим Горький мен 
және оның жұбайы Пешкованың хаты себепші болды. Ол 
Халықаралық Қызыл Крест делдалдығында әрекет етіп, 
көптеген кінәсіз тұтқындардың босатылуына көмектесті. 
Алматыда Байтұрсынұлын жұмысқа алудан бас тартады.

1937 жылы 8 қазанда ол қайтадан тұтқындалып, біраз 
уақыттан кейін ату жазасына кесіледі. Ұлттық-азаттық 
қозғалыстың көрнекті көшбасшысы, ұлағатты ұстаз Ах-
мет Байтұрсынұлы тек 1989 жылдың қараша айын-
да айқалады.Ахмет Байтұрсынұлы фольклор бойынша 
жазылған көптеген сыни мақалалардың, заманауи қазақ 
поэзиясы және прозасы проблемаларының авторы. Ол 
қазақ тілінің негіздерін негіздей отырып, ауызша халық 
шығармашылығының үлгілерін зерттеді. 1923 жылы 
Мәскеуде «Ер Сайын» атты қазақ эпосты басып шығарып, 
оған алғысөз жазады, басылымды ғылыми анықтамалық 
материалмен дәлелдейді.

1926 жылы Ахмет қазақ халқының қаза тапқандарды 
еске алатын күрделі кезеңдердегі қазақ тілінің байлығын 
куәландыратын «Жоқтау» жинағын шығарады. Бұл 
жинақта Қазыбек би, Абылай хан және басқа да танымал 
халық қаһармандары және батырлары туралы халықтық 
жоқтау әндері шығарылды.

Байтұрсынұлы қазақ тіл білімін дамытуда айрықша 
маңызға ие болған тұлға.  8 ғасырдан бастап қазақ даласы-
на исламның таралуына байланысты араб жазуы біртіндеп 
ене бастады. Араб әліпбиінде қазақ тілінің барлық 
дыбыстарының нақты көрінісі үшін қажетті көптеген 
әріптер жетіспегеніне қарамастан, қазақ тілі араб әріптері 
негізінде құрылды. Ахмет Байтұрсынұлы қазақ тілінің 
табиғатын терең зерттеп, араб тілінің негізінде жаңа қазақ 
алфавитін құрды.

Ол сол кезде қазақ тілінің даму қажеттіліктерін 
қанағаттандырмайтын, оның грамматикалық және 
фонетикалық құрылымын көрсетпейтін латын, әсіресе 
орыс алфавитін енгізуге қарсы болды. Ол өз халқына 
әліпби сыйлап, қазақ тілінің фонетикасы, морфологиясы, 
синтаксисінің негізін қалады, алғашқы оқулықтарды жаз-
ды. Ресми түрде ҚР Ғылым Академиясының Тіл білімі ин-
ституты Ахмет Байтұрсынұлының есімімен аталды.

Ахмет Байтұрсынұлы қазақ әдебиетінің тарихы мен 
әдебиет теориясы бойынша зерттеулерге үлкен үлес 
қосты. Мысалы, ол Абай оқуларының негізін қалаған, со-
нымен бірге Абай Құнанбаевтың туындыларының рөлі мен 
маңызы туралы алғашқы мақалалар Байтұрсынұлының 
қаламынан туған. Абайдың романдары, фольклор тасы-
малдаушылар туралы жазды. 1920 жылы Қазан қаласында 
«Баяншы» кітабы жарық көрді. Сондай-ақ, «Әдебиет те-
ориясы» еңбегі де қазақ әдеби сынының дамуында ең 
маңызды рөл атқарды. 

Stan.kz 

Ұстаздық – ұлы құрмет, болашақтың алтын көпірі, тірегі мен жүрегі. Ұрпақтың ұлы болуы, 
заман талабымен білім арнасына қосылып, өмір белесін бағындыру- тікелей ұлағатты ұстазбен 
ұштасып сабақтасатыны хақ. Қай заман болмасын өзінің еліне адал қызмет етіп, ағартушылық 
іс-әрекеттерді атқара отыра ұлтының тарихы мен ежелден бергі қазақ мәдениетінің арнасын 
бүгінге мұрағат етіп қалдырған ұлы ұстаздарымыз баршылық. Солардың ішінде ерекше атауға 
тұрарлық ғасыр жүгін арқалаған, заманының дүбірлі аламанында жас ұрпақты білім мен 
тәрбиенің кәусар бұлағынан сусындатқан -Ахмет Байтұрсынұлы.

Бүкіл саналы ғұмырын қазақ тілінің дыбыстар кейін Бейтұрсынов босатылды. Дәл осы оқиға 1916 жылы 

ҚАЗАҚ  ТІЛІ  БІЛІМІНІҢ  АТАСЫ

ҰЛТЫН  БИІККЕ 
КӨТЕРГЕН  ТҰЛҒА

2022 жылдың өткен кезеңінде аудан тұрғындары 
арасында жедел ішек инфекцияларының 3 жағдайы 
тіркелді, негізінен 14 жасқа дейінгі балалар ауырады.
Күздің басталуымен біздің өмір салтымыз өзгереді. 
Біз табиғатта көбірек уақыт өткізуге тырысамыз, қала 
сыртына кетеміз. Біздің тамақтану да айтарлықтай 
өзгереді. Көбіне көкөністер, шөптер және көбінесе 
термиялық өңдеуден өтпеген жемістер. Жылы ауа-
райын ескере отырып, азық-түліктің сақтау мерзімі 
қысқарады, бұл әсіресе ет және сүт өнімдеріне 
қатысты. Осының барлығы ішек инфекцияларының 
қоздырғыштарын суда, тамақ өнімдерінде, сыртқы 
орта объектілерінде сақтау және көбейту үшін 
қолайлы жағдайлар жасайды. Жұқтырған өнімдерді 
пайдаланған кезде жедел ішек инфекциясы дамуы 
мүмкін.

Жедел ішек инфекциясы - бұл асқазан-ішек 
жолдарының басым зақымдануы бар әртүрлі микро-
организмдер тудыратын аурулардың үлкен тобы. 
Жұқтыру тамақ, су, байланыс- тұрмыстық жолмен 
жүреді. Инфекцияның негізі-ауру адамдар немесе бак-
терия тасымалдаушылар (аурудың белгілері жоқ, бірақ 
қоздырғыштарды қоршаған ортаға шығарады). Көбінесе 
аурудың алғашқы клиникалық белгілері алдағы 4-48 
сағатта байқалады (іштің ауыруы, жүрек айну, құсу, 
қалтырау, дене қызуының көтерілуі, диарея, ал ауыр 
жағдайларда интоксикация және сусыздандыру). Егде 
жастағы адамдар, балалар, иммундық жүйесі әлсіреген 
адамдар әсіресе инфекцияға бейім.

Дүкендерде азық-түлік сатып алғанда, әсіресе 
тез бұзылатын өнімдердің шығарылған күніне, 
жарамдылық мерзіміне және сату кезінде сақтау шарт-
тарына назар аудару керек. Әсіресе тез бұзылатын 
өнімдерге жарамдылық мерзімі бірнеше күннен аспай-
тын, кейде сағатпен көрсетілетін сүт, ет және басқа да 
өнімдердің жекелеген түрлері жатады. 

Ішек ауруларының таралуын болдырмаудың ең 
сенімді жолы- инфекция көзін алдын-ала залалсыздан-
дыру. Сондықтан асқазан -ішек жолдарының кез-келген 
бұзылуы үшін медициналық мекемеге уақтылы жүгіну 
ерекше мәнге ие болады. Төменде көрсетілген профи-
лактика шараларын сақтай отырып, сіз өзіңізді және 
жақындарыңызды ішек ауруларынан сақтайсыз:

•жеке гигиена ережелерін сақтаңыз, тамақ пісірер 
алдында, тамақтанар алдында, дәретханаға барғаннан 
кейін, көшеден келгеннен кейін қолыңызды сабынмен 
жуыңыз;

• ішу үшін ашық көздерден су ішпеңіз, ішу үшін 
бөтелкедегі немесе қайнатылған суды пайдаланыңыз;

• көкөністерді, жемістерді, жидектерді ағынды ағын 
су астында, ал кішкентай балалар үшін қайнаған су 
астында мұқият жуыңыз;

•тоңазытқышта температуралық режим мен сақтау 
мерзімін сақтаңыз, дайындалған тағамды бөлме темпе-
ратурасында екі сағаттан артық қалдырмаңыз;

• өнімдердің жарамдылық мерзіміне назар 
аударыңыз;

•ас үйде тазалықты сақтаңыз, қоқыс пен 
тамақ қалдықтарын жинамаңыз, шыбындар мен 
тарақандардың пайда болуына жол бермеңіз; Аурудың 
алғашқы белгілерінде дереу медициналық көмекке 
жүгіну керек, өзін-өзі емдеуге болмайды!

Галина Толстолужинская,
«Тайынша аудандық санитариялық-

эпидемиологиялық бақылау басқармасы» 
РММ бас маманы.

ӨЗІҢДІ  ӨЗІҢ 
ҚОРҒАЙ  БІЛ!

Республика күніне 
ұлттық мереке 

мәртебесі беріледі
Республика күніне ұлттық мереке мәртебесі 

қайтарылады.«Қазақстан Республикасындағы мере-
келер туралы» Қазақстан Республикасының Заңына 
өзгерістер мен толықтырулар енгізу жоспарлануда. 25 
қазан ұлттық мереке – Республика күні деп белгіленеді.
Ал,16 желтоқсан мемлекеттік мереке – Тәуелсіздік күні 
болып бекітіледі.Еске сала кетейік,Ұлттық Құрылтайдың 
бірінші отырысында Президент Қасым-Жомарт 
Тоқаев Республика күніне ұлттық мереке мәртебесін 
қайтаруды ұсынды.

«Республика күні еліміздің мемлекетке деген батыл 
қадамының нышаны болуы тиіс. Әрине, Тәуелсіздік 
күні басты ұлттық мереке болып қала береді. Бұл күні 
тәуелсіздікке қол жеткізуге зор үлес қосқан ұлттық 
қаһармандарымыз құрметтелуі керек», деді Мемлекет 
басшысы.

Бұған дейін Қазақстанда Республика күні 25 қазанда 
– 1990 жылы Қазақ КСР-нің мемлекеттік егемендігі 
туралы Декларация қабылданған күні тойланатын, 
сондай-ақ демалыс күні болып бекітілетін.  2009 жыл-
дан бастап Республика күні мемлекеттік мереке ретінде 
аталмай келді. 

Egemen.kz.

«16 қыркүйек күні жергілікті уақытпен сағат 16: 00-де Қазақстанның барлық ірі қалаларында «Халық заңгері» 
жалпыреспубликалық акциясы басталады».

Акцияның мақсаты - халықтың құқықтық сауаттылығын арттыру және тегін заң жөнінен көмек көрсету. Кез келген 
азамат еліміздің заң қоғамдастығындағы ең үздік өкілдерден тегін қажетті кеңес ала алады. Олардың арасында белгілі 
адвокаттар, нотариустар, прокурорлар, тергеушілер, сот орындаушылары, мемлекеттік органдардың басшылары және 
т. б. бар.

Акцияны ұйымдастырушылар ҚР Сыбайлас жемқорлыққа қарсы іс-қимыл агенттігі, zakon.kz желілік басылымы, «Па-
раграф» ақпараттық жүйесі, мемлекеттік билік органдары және Қазақстанның үздік заңгерлері мен адвокаттары.

«Халық заңгері» акциясын өткізу дәстүрге айналды және қарапайым қазақстандықтар алғысын білдіруде. 2016-2019 
жылдар аралығында акцияға 7000-нан астам үздік сарапшылар мен мемлекеттік органдардың шешім қабылдай алатын 
құзіретке ие өкілдері қатысты. Құқықтық көмекке жүгінген 100 000-нан астам азамат кеңес алды.

Карантиндік шектеулер енгізілген кезеңде «Халық заңгерін» өткізу тоқтатылды. 2022 жылы санитарлық-
эпидемиологиялық жағдайдың қалыпқа келуіне байланысты осы әлеуметтік маңызы бар іс-шараны қайта бастау туралы 
шешім қабылданды.Петропавл қаласы Жумабаев көшесі, 91 ТРЦ Достык Молл

Акция форматының Қазақстанда ғана емес, сондай-ақ ауқымы мен географиясы бойынша әлемде теңдесі жоқ.

«Халық заңгері» жалпы республикалық акциясы   
барлық ірі қалаларда әзірленуде

Мемлекеттік қызметшінің мақсаты мен міндеті 
өз құзыреті мен өкілеттігі шегінде мемлекеттік билік 
саясатын іске асыру болып табылады. Қызметтік 
міндеттерін орындау кезінде біз парасаттылықты 
бейнелеуіміз керек.

Адалдықты қалыптастыру тиімді қызметті құру тәсілі 
болып табылады, мұнда негізгі аспектілер этика немесе 
жоғары қарым-қатынас мәдениеті, жалпы адамгершілік 
мораль нормаларын сақтау болып табылады..

Мемлекеттік аппарат кәсіби мемлекеттік қызметсіз 
жұмыс істей алмайды.  Мемлекеттік қызметшілер 
қызметінің тиімділігі қызметтік әдеп нормаларының 
сақталуына байланысты.

Қоғам мен мемлекет мемлекеттік қызметшіге халық 
атынан қызмет етуді сеніп тапсырды. Сондықтан аза-
маттар этикалық және моральдық келбетіне өте жоғары 
талаптар қояды. Біздің жұмысымыз әрдайым назарда, 
біз өз міндеттерімізді мемлекет атынан, яғни халық аты-
нан орындаймыз.  Егер қызметшілердің бірі қызметтік 
әдеп қағидаларын бұзса, онда бұл жалпы мемлекеттік 
аппаратқа теріс әсер етеді, барлық мемлекеттік 
қызметшілерге сенімсіздік туындайды.Билік пен 
қоғамның тұрақты диалогы арқылы ғана жарқын 
болашақ құруға болады. Мемлекеттік қызметті реформа-
лау мақсаттарының бірі мүдделер қақтығысын анықтау 
және шешу, сондай-ақ қызметтік әдеп нормаларын 
заңнамалық реттеу тетіктерін енгізу болып табылады.
Ағымдағы жылдың 22 ақпанында Әдеп кодексінің жаңа 
редакциясы бекітілгенін білеміз.Өзгерістер Кодекстің 
құрылымына әсер етті, жаңа тарау пайда болды – 
«Мемлекеттік қызметтің этикалық қағидаттары». Осы 
тарауға сәйкес, мемлекеттік қызметшілердің қызметтік 
этикасы алты қағидатқа негізделеді: адал ниеттілік, 
адалдық, әділдік, ашықтық, сыпайылық және клиентке 
бағдарлану.Жаңа Әдеп кодексі қызметтік әдеп стандарт-
тарын белгілейді және мемлекеттік қызметшілердің 
моральдық-адамгершілік қасиеттерін қалыптастыру 
үшін негіз болады.

Мемлекеттік қызмет істері департаменті қызметтік 
әдеп нормаларын бұзудың алдын алу бойынша 
үйлестіруді жүзеге асырады және бұзушылықтардың ал-
дын алу және олардың алдын алу бойынша жүйелі жұмыс 

жүргізеді.Алдын алу бойынша жұмысты Әдеп жөніндегі 
кеңес мүшелері мен Әдеп жөніндегі уәкілдер жүргізеді. 
Әдеп жөніндегі кеңесте қаралған тәртіптік істердің мы-
салдарымен облыстың мемлекеттік қызметшілерімен 
қолданыстағы заңнаманы және қызметтік әдеп норма-
ларын сақтау бойынша түсіндіру жұмыстары жүргізіледі, 
атап айтқанда теріс қылықтардың жасалу сипаты жари-
яланады.

Нәтижесінде оң динамика байқалады, Әдеп 
кодексінің нормаларын бұзғаны үшін Әдеп кеңесінде 
қаралған тәртіптік істер саны 2021 жылдың 1 
жартыжылдығымен салыстырғанда 71% - ға азайды.

Бірақ, өкінішке орай, мемлекеттік қызметшілердің 
қызметтік этиканы сақтау бойынша теріс қылықтар жа-
сау фактілері әлі де орын алып отыр.

Менің ойымша, әдептілік деңгейін арттыру, оның 
ішінде сыбайлас жемқорлыққа мүлдем төзбеушілікке 
тәрбиелеу тек уәкілетті органдар мен Әдеп жөніндегі 
уәкілдерге жүктелмеуі тиіс.

Бұл мемлекеттік ауқымдағы проблема және оны 
шешу үшін жұмысты отбасындағы балаларды ерте 
тәрбиелеуден бастау керек, мектепте, колледжде, уни-
верситетте жалғастыру керек, содан кейін мемлекеттік 
қызметтің этикалық ортасына және мемлекеттік ор-
гандар басшыларының рөлдік моделіне көшу керек.
Жастарды парасаттылыққа тәрбиелеу және шақыру 
– қоғамның тұрақты дамуының кепілі, жастар кез кел-
ген дәуірде парасатты қоғам құру үшін маңызды ре-
сурс болып табылады. Олардағы дұрыс құндылықтар 
мен өмірлік қағидаларды бекіту әрқашан жарқын 
болашақтың қалыптасуына жол ашады. Осыған бай-
ланысты жастарды адалдық пен парасаттылық, 
еңбексүйгіштік тұжырымдамасы негізінде тәрбиелеу 
біздің халқымыздың тарихында негізгі білім беру рөлін 
атқарды.Өйткені, «Кім абыроймен дос болса, ол Отанға 
адал қызмет етеді» деп бекер айтылмаған.

Динара ҚОНТАЕВА,
Мемлекеттік қызмет істері агенттігінің СҚО 
бойыншаДепартаменті Мемлекеттік қызмет 

саласындағы бақылау басқармасының бас маманы.

ПАРАСАТТЫЛЫҚ – МЕМЛЕКЕТТІК 
ҚЫЗМЕТШІЛЕРДІҢ КӘСІБИ ӘДЕБІНДЕГІ 

НЕГІЗГІ АСПЕКТ

Қайролла Мұқановтың тыным таппайтын 
еңбекқорлығын, қолға алған ісін жоғары 

деңгейдегі сапаға жеткізбей тастамайтын табан-
ды адам екенін, оны білетін замандастары қазір де 
ауыздарынан тастамай еске алады. Ол барынша 
қарапайым, көзге түсуді қаперіне де ілмейтін, өз ісіне 
қатысты дүниені ғана текшейтін мұқият жан еді.

Оның әкесі кезінде аудан бойынша арт-
та қалған бірнеше шаруашылықты дөңгелентіп, 
алға бастырған шебер ұйымдастырушы, талмай-
тын шаруақор жан болыпты. Екі баласы шетінеп, 
үшінші ұлы – 1932 жылы дүние есігін ашқанда әкесі 
оның кіндігін балтамен кескізген екен...Қазақтың 
көптеген ырым-жырымының өз негізі бар. Жа-
пон, корей, қытай сияқты халықтар ырымдардың 
философиялық астары, оларда өмірлік қуаттың ба-
стауы бар екенін әлдеқашан дәлелдеген. Ал біз олар-
дан ат-тонымызды ала қашамыз немесе қайдағы бір 
дөрекі түрлерін ойлап табудамыз. Кіндікті балтамен 
кескізгеннің де өзіндік философиясы барын, бұл 
бойдағы энергетиканың бір арнаға тоғысуын және ол 
сыртқы күштің әсерімен байланатынын тумысынан 
даналыққа құштар қазақтар сезген. Сондықтан да 
кіндігі балтамен кесілген кісінің осалы болмайды.

Мүмкін осы ырымның тылсым күші шығар, бәлкім 
кездейсоқтық болар, әйтеуір Қайролла ағамыз өзінің 
өмірінде қайраты мен қажыры бойына сыймаған, 
бірақ соны сыртқа сездірмей, кемерінен асып, тасы-
май өткен ерекше жан болды. Осы арада сәл шегініс 
жасап, өз көзімізбен көрген бір мысалды айта кетелік.

Бұл оқиға 2002 жылы болған еді. «Егемен 
Қазақстан» газеті байырғы журналист ағамыз, от-
аншыл тұлға Мамадияр Жақыптың бастамасымен 
«Ұлылыққа тағзым» атты акция ұйымдастырды. Оның 
мақсаты дүниежүзі және республика көлемі бойынша 
аталып өткелі жатқан айтулы шараларға халықтың на-
зарын аудара түсу және халық құрметінің ерекшелігін 
білдіру болатын, сол үшін Абай мен Жамбылдың 
150 жылдық, Қаныш Сәтбаевтың 100 жылдық және 
т.б. сияқты мерейтойлардың қарсаңында облыс 
орталықтарынан бастап сол ерлердің кіндік қаны 
тамған мекендерге жаяу барып, иіліп тағзым жасау 
еді. 2002 жылы 100 жылдық мерейтойына орай сөз 
зергері Ғабит Мүсіреповтің туған жеріне де сондай 
құрмет жасалды. Оған Алматыдан Мамадияр Жақып, 
әдебиетші ғалым Зейнолла Серікқалиев, Абайдың 
жиені Балтабек Ерсәлімұлы, «Егеменнің» ардагер 
журналистерінің бірі Дәулет Сейсенұлы қатысты. Ал 
жергілікті жерден топ құрамына Қайролла Мұқанов, 
Сағындық Салмұрзин және осы жолдардың авторы 
енді. Сол кезде Қайролла ағамыздың жасы 70-те, 
топтың ең үлкені. Сапар жеңіл болды деп айта алмай-
мын, Қызылжардан бастап жазушының туған ауылы 
Жаңажолға дейін 240 шақырым жолды араға бес күн 
қонып жаяу жүріп өттік. Қонған жерімізден таңғы 
сағат жетіден аттанып, күні бойы 11-12 сағат жүріп, 
кешкі 7-8-дерде ғана қоналқаға тоқтап отырдық. 
Сонда ішіміздегі ең үлкеніміз Қайролла ақсақал еш 
қиналмай, бәрімізден оқ бойы озық жүріп отырған 
еді. Жол қиындығы өтіп кеткен өз басымыз үйге келген 
соң бірнеше күн дем алып, бойымызды зорға жаздық. 
Ал Қайролла ағамызбен келген күннің ертесіне ха-
барлассам... үйінде жоқ, өзі кешке хабарласып, 
саяжайының арамшөбі өсіп кеткенін, соны күні бойы 
отап келгенін айтып тұр... Не деген қажыр, не деген 
талмайтын қайрат екенін оқырман өзі салмақтар... 
Бәлки осының өзі кіндігін балтамен кескен салттың 
әсерінен шығар. Ол 1932-1933 жылдардағы аштықты 
да бастан өткізген ғой. Өзі қағылез, артық еті жоқ, 
ортадан төмен ғана бойы бар, пісіп-қатқан, шымыр 
адам болатын. Сырт көзге ол әрқашан биязы, артық 
сөзі жоқ, жылы ғана жымиып тұратын адам болып 
көрінетін. Ал оған рухани жағынан күш берген білім, 
кітапқа деген сүйіспеншілік, білмекке құштарлық 
екені даусыз.

Жақсыбай САМРАТ, журналист, қоғам қайраткері.

НАҒЫЗ  ҒАЛЫМ  БОЛАТЫН  АДАМ  ЕДІ...
Біздің заманымыздың идеал адамы 

деп өз ісінің хас шеберін, елдік істерге 
қолынан келгенше белсенді түрде ара-
ласа білген және адамгершіліктің ақ 
туын ешқашан жықпаған зипа мінезді, 
мәдениетті, интеллектуал адамды ай-
тар едік. Замандастар арасында ондай 
адамдар қазір өте сирек кездеседі. Өзіміз 
көрген сондай адам, марқұм Қайролла 
Мұқанов ағамыз еді.

Сонымен бірге туған жердің құнары да жас 
өскіннің бойына айрықша нәр берген шығар. Сол 
жылдары Шал ақын туған осы өңірде өмірдің есігін 
қатар ашқан бірге өскен достары ақын Кәкімбек 
Салықов, академик Аманжол Қошанов, архитектор 
Шота Уәлихановтардың қайсысы болса да осал емес. 
Олардың әкелері де бір-бірімен дос-жар болған 
екен. Ал өзімен университетте бірге оқыған атақты 
академик Кеңес Нұрпейісов, белгілі философ Ма-
рат Сужиковтер (Шұжықов) Қайролла Мұқановты 
еске алғанда үнемі «нағыз ғалым болатын жан еді, 
әттең тұрмыстың күрмеуімен аспирантураға келе 
алмай қалды-ау» десіп өкінішпен еске алады екен. 
Бұл туралы Аманжол Қошанов өзінің Қайрекең ту-
ралы «Ағартушы-Ұстаз, қоғам қайраткері» деген 
мақаласында айтады.

Қайрекең өте қарапайым, жан болды. Жоғарыда 
айтқан Ғабеңнің 100 жылдық мерейтойына арналған 
кешкі аста «Ұлылыққа тағзым» жасаған біздер 
қазақтың нелер бір қасқа-жайсаңдарымен табақтас 
болдық. Төрдің төбесінде академиктер Серік 
Қирабаев пен жұбайы Әлия Бейсенова, Кенжеғали 
Сағадиев, композиторлар Еркеғали Рахмадиев, Жола-
ман Тұрсынбаев, ақын Кәкімбек Салықов, жазушылар 
Қабдеш Жұмаділов, Медеу Сәрсеке және т.б. отыр. 
Асабамыздың өзі облыс әкімінің орынбасары, жасын-
дай жарқылдаған жігіт ағасы Қуат Есімханов. Сөз кезегі 
тигенде Кәкімбек Салықов мәртебелі қонақтарға 
өзінің досы Қайролла Мұқановты арнайы танысты-
рып, оның өрнекті өмір жолын шолып өтті. Сонда 
Қайрекең... не бір сөз қоспай, не қарсы шықпай, тым 
болмаса жымиып бір күлмей қарапайым қалпымен 
оқушы балаша төмен қарап, түрекеліп тұрған еді... 
Қандай қарапайымдылық десеңізші... Республикаға 
белгілі аузы дуалы ақын, мемлекет және қоғам 
қайраткері Кәкімбек Салықовтың өзі аузының суы 
құрып мақтап жатқанда ол басын көтеріп, төрге бір 
жымиып қарамады-ау. «Қанша құйсаң да толмайтын, 
қанша толса да төгілмейтін» адам осындай-ақ болар.

Енді, осы Қайролла Мұқанұлының өмір жолына 
шолу жасап көрелік. Ол 1932 жылы шағын ғана 

қазақ мекені «Ынтымақ» ауылында дүниеге келген. 
Ауылдағы бастауыш мектепті ана тілінде аяқтаған 
соң «Дмитриевка» деген көрші орыс селосында 
білімін жалғастырады. Ол кезде қазақ мектебінен 
орысшаға ауысқандарды қалай оқыса да, бір жы-
лын шегеріп, төменге түсіріп тастайтын жазылмаған 
заң бар. Бұл да сол орыс дүниесінің «артықтығын» 
жас санаға сіңірудің қитұрқы амалы сияқты, ал оның 
балаға қаншалықты психологиялық соққы болаты-
нына ешкім назар аудармайтын. Қайролланы да 
шектеп 3-сыныпты бітіріп келген оны төртіншіге ал-
май, бір жылын жоққа шығарып, қайтадан үшіншіге 
отырғызады. Бірақ зейінді бала ұзамай сыныптаста-
рын қуып жетіп, олардың алдына түседі.

«Оқу – инемен құдық қазғандай» деп қазақ аз 
сөзбен ғана оқу азабының үлкен қырын ашады. Бала 
Қайроллаға да оқу оңай болған жоқ. Үш жасында 
шешесінен айырылған оны әжесі ғана бағып-қаққан. 
Соғыс кезінде әкесін еңбек армиясына әкетеді. 1946 
жылы әжесі де қайтыс болып, баланың басына ауыр 
күндер орнайды. Тек соғыстан жараланып келген 
ағасы Хамзаның қамқорлығымен ғана пәтерге тұрған 
үйінде түлкіқұрсақ бола жүріп, оқуынан қалмайды. 
Тойып тамақ ішпесе де, 8 шақырым жердегі ауылы-

на күз бен көктемгі ызғырық соққан лайсаңда, бо-
раны ұлып тұратын қақаған қыста бүрсеңдеп бара 
жүріп, талапты бала оқуын босатпайды. Осындай 
қысылтаяңнан талай бала оқи алмай да қалған. Ал 
Қайролла барынша тырысып, білім нәріне бойлай 
береді. Орыстың белгілі ақын-жазушыларын да тал-
май оқып, өлеңдерін жаттап алатын ол тіл байлығы 
жөнінен кешікпей сыныптастарының алдына 
шығады.

Бұл ауылдағы мектеп 7 жылдық еді, оны 
бітірген соң Қайролла 8-шіге аудан орталығы 

Марьевкадағы жалғыз мектепке барады. Кейін 
облыстық нан өнімдері басқармасын ұзақ жылдар 
бойы басқарған сыныптасы Петр Демьяненко: «У 
нас в классе лидерами были Лукин Виктор и Мука-
нов Кайролла» деп жазады. Ол кезде мектептерде 
оқушылардан тұратын «учком» деген беделді ұйым 
болатын, жас Қайролла соның төрағасы болып та сай-
ланады.

1952 жылы Қайролла орта мектепті күміс медаль-
мен бітіріп, ҚазМУ-дың тарих факультетіне түседі. 
Бірге оқыған курстастары оның кітапханадан шықпай, 
семинарға дайындалу ғана емес бос уақыттарының 
бәрін білімін толықтыруға жұмсағанын айтады. Кур-
стасы, академик Кеңес Нұрпейісовтің «нағыз ғалым 
болатын адам еді» деуі де содан. Ал жерлесі, кейін 
облыстық атқару комитеті төрағасының бірінші орын-
басары болған Евгений Викторов осы кезеңді: «В сво-
бодное от учебы время мы разбегались кто куда: кто 
в кино, кто в театр, кто просто пивка попить. А Кай-
ролла где? А Кайролла как всегда в библиотеке!» деп 
еске алады.

1957 жылы Қайрекең университетті жақсы аяқтап, 
туған жеріндегі «Комсомол» деген орыс селосының 
мектебіне тарих пәнінің мұғалімі болып орналаса-
ды. Өз ісіне тыңғылықты, ұйымдастырушылық және 
оқу әдістемелік жұмыстарға шебер, жас өркендерді 
жақсы өнегеге бастай білетін ұстаз екенін көрген 
ауданның оқу бөлімінің басшылығы оны 1959 жылы 
осындағы Городецк сегізжылдық мектебіне дирек-
тор қылып ауыстырады. Ол кезде орыс мектебіне 
қазақтың директор болып баруы сирек болатын 
оқиға. Кейбір кері сөйлейтіндер Қайроллаға күдікпен 
қарап, оның ісінен нәтиже шығарына күдікпен 
қарайды. Алайда осы Городецк мектебін 12 жыл 
басқарғанда жас директор оны орта мектепке ай-
налдырып, әбден түрлендіріп, облыстағы алдыңғы 
қатардағы оқу орындарының біріне айналдырады. 
Мектеп ауылдағы шаруашылықпен де біте қайнасып, 
мәдени-рухани шараларын өткізуге белсене 
қатысады. Сол жылдарда осындағы кеңшардың ди-
ректоры, артынан ауданның бірінші хатшысы болған 
Геннадий Бубнов былай деп еске алады: «В единение 
школы и хозяйства большая заслуга К.М.Муканова, 
который пользовался вполне заслуженным авторите-
том не только среди учащихся и педагогов, но и у всех 
жителей совхоза». Ал оқу-тәрбие жұмыстары жөнінде 
осы мектепті бітіріп, кейін техника ғылымдарының 
докторы, Мемлекеттік сыйлықтың лауреаты болған 
Ажар Баешова тарих пәнінің мұғалімі, мектеп дирек-
торы Қайролла Мұқановтың сабақтары әрқашанда 
қызық өтетінін айтады. «То были не простые уроки, 
а увлекательные рассказы, они уносили нас дале-
ко от нашего класса, в гущу событий: войн, револю-
ций. Вместо со своим учителем мы находились то в 
Древнем Риме, то в Афинах...», деп жазады өзінің 
естелігінде. Оқушыларды елітіп әкетіп, ой-қиялын 
дамыту арқылы білім құятын ұстаздар сирек болаты-
ны рас. Мұндайдан баланың білімі толығып, санасы 
берік орныға береді.

Кеңес өкіметінің басқа барлық істерін сынасақ 
та кадрларды табу мен орнына қою ісіне мін 
таға алмайсың. 1971 жылы облыстық билік ауыл 
мектебінің директоры болып жүрген Қайролла 
Мұқановты облыстық білім бөлімі бастығының 
бірінші орынбасарлығына бір-ақ жоғарылатады. 
Осының өзі өкіметтің іскер жандарды қалай бағалап, 
оларды қалай тиімді пайдалана алғандығын 
көрсетеді. Әрине, билік осындай биік лауазымға 
алып кел, шауып келге ләббайлап тұратын біреуді 
қояйын десе обком мен қалкомның маңында жүрген 
қазақ шенеуніктері көп еді. Бірақ ақылды билік бүкіл 
облыстың білім беру қызметінің кілтін тек қолынан іс 
келетін адамды дөп тапқаннан ғана Қайрекеңді биік 
лауазымға бір-ақ көтереді. Осындай мысалдардан 
біздің қазіргі билігіміз де үлгі алса құба-құп болар 
еді...

Жалғасы 8- бетте.

 Осындай күрделі де маңызы зор міндеттерді 
атқару үшін, көрсетілген мақсатқа қол жеткізу 
үшін мынадай қызмет түрлерін жүзеге асырады: 
жануарлардың аса қауіпті, жұқпалы емес және 
энзоотиялық ауруларына қарсы ветеринариялық іс-
шаралар жүргізеді,ауыл шаруашылығы жануарлары-
на жан-жақты қолдау жүргізу арқылы аса қауіпті және 
энзоотиялық ауруларына қарсы ветеринариялық 
препараттарды пайдаланып, сондай-ақ ауыл 
шаруашылығы жануарларын бірдейлендіруді 
жүргізуге арналған бұйымдарды және атри-
буттарды тасымалдау бойынша да қызметтер 
көрсетіледі. Ветеринариялық анықтама беру үшін 
барлық заңдылықтар сақталады.Биологиялық 

материалдың сынамаларын алғаннан кейін олар-
ды ветеринариялық зертханаға жеткізу де мекеме 
құзырында. Ал, ауру жануарларды санитариялық 
союға тасымалдау бойынша да қызмет көрсетіледі. 
Бұл жағдайда арнайы көлік бар. Мал дәрігерлері жан-
жануарлардың ауруларын емдейді, әртүрлі аурудың 
алдын алу үшін екпе салып, қажет болғанда ота жа-
сайды, малдан алынған ет, сүт, тағы басқа өнімдерге 
бақылау жүргізіп, осы өнімдердің жарамды-жа-
рамсызын айырады. Дегенмен ойланыңыз, жан-
жануарларға қамқорлық жасау сізге ұнайтын болса 
ғана бұл мамандықты таңдай аласыз. Себебі, жақсы 
теориялық біліммен қаруланған өз алдына, аяғынан 
тік тұрып қызмет қылу үшін ұзақ жүріс-тұрысқа шы-

ЕҢБЕГІ  ЕСЕЛІ – МАЛ  ДӘРІГЕРІ
Тайынша ауданы орталығындағы «Ветеринарлық станциясы» шаруашылық жүргізу 

құқығымен мемлекеттік коммуналдық кәсіпорынының негізгі қызметі – Тайынша 
ауданының аумағында ветеринариялық-санитариялық жағдайды  қамтамасыз ету бо-
лып табылады.Жалпы кәсіпорын қызметінің негізгі мақсаты – жануарлар ауруларының 
алдын алу, оларды емдеу, ауыл шаруашылығы жануарларының толық есепке алыну-
ын қамтамасыз ету, жануарлардан алынып өндірілетін өнімнің құнарлылығын және 
ветеринариялық-санитариялық жағынан қауіпсіздігін қамтамасыз ету, халықты адам мен 
жануарға ортақ аурулардан қорғау.

дамды болып, әрбір жануардың өзіне тән исіне төзу 
екінің бірінің қолынан келмейді.     

Жалпы ветеринарияның функционалдық 
міндеті-белгіленген тәртіпте ветеринарлық 
тіркеу, талдау, сараптама, жинақ жүргізуді жүзеге 
асыру. Ауылшаруашылық саласында малдар-
ды  сәйкестендіру бойынша шараларды өткізуін 
ұйымдастырады.Қажет болса,Ветеринария мәселесі 
бойынша тұрғындар арасында түсіндіру жұмыстарын 
ұйымдастырады және жүргізеді.Көбінесе аймақтағы 
малдардың жұқпалы және жұқпалы емес аурула-
ры бойынша індеттік жағдайды бақылауда ұстайды.                                                                                                                                         
     Мал дәрігерлері аса қауіпті аурулардан сақтандыру 
бойынша, сонымен қатар малдардың індеттік ау-
руларына ветеринарлық шараларды орындауды 
қамтамасыз етеді. Малдарды сою алаңдарының  
құрылысын ұйымдастырады және ветеринарлық 
нормативтерге сәйкес оларды ұстауды қамтамасыз 
етеді. Малға ветеринарлық паспорт береді. 
Аймақтағы әкімшілік-аймақтық бірлікке сәйкес 
аймақта әрекет ететін, ветеринарлық анықтама 
береді.Мал ауруларының адам денсаулығы үшін өте 
қауіпті екені бәрімізге мәлім. Сондықтан оның алдын 
алудың маңызы өте зор. Осындай жауапкершілігі  

мол еңбек саласында қызмет атқаратын мал 
дәрігерлері ауданның барлық округтерінде бар.  
Солардың бірі-Тоқужинов Марат Мерғасимұлы. Ол 
өз ісінің маманы, күнделікті еңбек барысында асқан 
жауапкершілік танытып, ветеринария саласының 
қыры мен сырына әбден қаныққан маман. Бүгінгі 
таңда М.М.Тоқужинов басшылық жасап отырған бұл 
жұмыс орнында өз ісінің нағыз мамандары еңбек 
атқарады. Басшының да алдына қойған талабы 
-  өзіне тиесілі ветеринариялық іс-шараларды сапа-
лы әрі уақытылы жүргізіп, жануарларды жұқпалы 
емес және жұқпалы аурулардан тазарту, қауіпті 
індеттерден адамдарды сақтандыру, мал ауруын 
азайту, шығынға жол бермей, шаруашылықтарға 
келтіретін зиянды барынша азайту. Жалпы осы ве-
теринария саласының экономикалық, биологиялық 

және медициналық санитариялық маңызы да 
жоғары екенін біздің кейіпкеріміз жақсы біледі. Осы 
салада 35 жылға жуық еңбек атқарып келе жатқан 
білікті басшы- еңбек десе ерінбейді, жүрген орта-
сында абыройлы, қоғамдық жұмыстарға да белсене 
араласады. Аудан көлемінде осы кәсіпорынға тиесілі 
арнайы мал дәрігері бөлімдерінде барлық жағдай 
жасалған, көліктермен қамтамасыз етілген,сонымен 
қатар қызметкерлеріне де тиісті жағдай жасалады. 
Аудан көлеміндегі мерекелік іс-шараларға қатысып, 
өз өнерлерін де көрсете алады.  

Жалғасы 6-бетте.

Гүл ЖАМАШҚЫЗЫ, Тайынша таңы

Жалғасы. Басы 5-бетте.

Наурыз мерекесі жылдағы дәстүр бойынша өте 
жоғары деңгейде аталып өтеді.Ұжымда жоғары 
марапат иелері де бар. Ал, ұжым басшысының 
облыстың, ауданның әлеуметтік-экономикалық да-
муына қосқан елеулі еңбек үлесі және ауданның 
қоғамдық өміріне белсенді араласқаны үшін алған 
бірнеше жоғары марапаттары бар. Көп балалы 
отбасыларға көмек көрсетуді – М.М. Тоқужинов 
мырза жылдағы әдетке айналдырған. Биыл да «Мек-
тепке жол»республикалық акциясына байланысты 
осы мекеменің бас маманының отбасына көмек 
көрсетті. Жалпы осы бөлімде аудан бойынша 95 

«Ветеринариялық зертханалардағы сараптама актілері 
(сынау хаттамалары) беретін сараптама актiлерiн беру» 
мемлекеттік көрсетілетін қызмет стандартының мемлекеттік 
қызметін министрліктің Ветеринариялық бақылау және 
қадағалау комитетінің «Республикалық ветеринариялық 
зертхана» шаруашылық жүргізу құқығындағы 
республикалық мемлекеттік кәсіпорнының облыстық және 
аудандық филиалдары мен министрліктің Ветеринариялық 
бақылау және қадағалау комитетінің «Ветеринариядағы 
ұлттық референттік орталық» шаруашылық жүргізу 
құқығындағы республикалық мемлекеттік кәсіпорны және 
оның филиалы көрсетеді.

Мемлекеттiк қызметті көрсету мерзімдері - көрсетілетін 
қызметті алушы көрсетілетін қызметті берушіге немесе 
порталға құжаттар топтамасын тапсырған күннен бастап 
– диагностикалық зерттеулер немесе ветеринариялық-
санитариялық сараптама аяқталғаннан кейін бір жұмыс күні 
ішінде.Диагностикалық зерттеулер немесе ветеринариялық-
санитариялық сараптама мынадай мерзімдерде жүргізіледі. 
Серологиялық зерттеулер бойынша: классикалық – бес 
жұмыс күні ішінде; иммундық ферменттік талдау (ИФТ) – жи-
ырма жұмыс күні ішінде (сынамалардың жиналуына байла-
нысты); вирусологиялық зерттеулер – жиырма бес жұмыс 
күні ішінде (зерттеулер жөніндегі әдістемелерге байланы-
сты); молекулярлы-генетикалық зерттеулер (МГЗ) – жиырма 
жұмыс күні ішінде (сынамалардың жиналуына байланысты); 
бактериалогиялық зерттеулер бойынша: микроскопия – екі 
жұмыс күн ішінде; биологиялық сынама – жетпіс жұмыс 
күні ішінде (зерттеулер жөніндегі әдәстемелерге байланы-
сты); паразитологиялық зерттеулер бойынша – үш жұмыс 

күні ішінде; тамақ өнімдерінің, жемшөп және жемшөп 
қоспаларының қауіпсіздік көрсеткіштерін анықтау бойын-
ша – сегіз жұмыс күні ішінде; тамақ өнімдерін міндетті және 
қосымша зерттеулер бойынша – бір жұмыс күні ішінде. Сына-
маны алу және оны зерханаға зерттеуге жолдау – бес жұмыс 
күні ішінде жүргізіледі.

Мемлекеттік қызметті көрсету нысаны – электрондық 
(ішінара автоматтандырылған) немесе қағаз түрінде.
Көрсетілетін қызметті беруші беретін тауарларының 
(жұмыстардың, көрсетілетін қызметтердің) бағалары 
Қазақстан Республикасының заңнамасына сәйкес 
белгіленеді.Көрсетілетін қызметті алушы мемлекеттік 
көрсетілетін қызметке екінші деңгейдегі банктер және банк 
операцияларының жекелеген түрлерін жүзеге асыратын 
ұйымдар арқылы аудару жолымен қолма-қол және қолма-
қол ақшасыз нысанда не зертханалардың кассаларына қолма-
қол ақшамен немесе шарттық міндеттемелер шеңберінде 
ақы төлейді.Уәкілетті орган қызметкері мемлекеттік 
ветеринариялық бақылау және қадағалау объектілерінен ди-
агностика немесе ветеринариялық-санитариялық сараптама 
үшін сынамалар алуды тегін жүзеге асырады. 

Көрсетілетін қызметті берушінің жұмыс кестесі – 
дүйсенбіден бастап жұманы қоса алғанда, сағат 13.00-ден 
14.00-ге дейінгі түскі үзіліспен, сағат 9.00-ден 18.00-ге дейін, 
демалыс және мереке күндері – Қазақстан Республикасының 
еңбек заңнамасына және «Қазақстан Республикасындағы 
мерекелер туралы» 2001 жылғы 13 желтоқсандағы Қазақстан 
Республикасы Заңының (бұдан әрі – «Мерекелер туралы» 
Заң) 5-бабына сәйкес көрсетілетін қызметті беруші белгілеген 
жұмыс уақыты кестесіне сай.Өтінішті қабылдау және 

●  Мемлекеттік қызмет

ЗЕРТХАНАДАҒЫ  САРАПТАМА  АКТІЛЕРІ

Өткізуге арналған ауыл шаруашылығы жануарла-
рын сою Заңы 8-бабының 44-тармақшасына сәйкес 
бекітілген ветеринариялық-санитариялық нормаларға 
және дайындауды (жануарларды сою) жүзеге асыра-
тын өндіріс объектілеріне қойылатын ветеринариялық 
талаптарға сәйкес келетін мал сою пункттерінде немесе 
ет өңдеу кәсіпорындарында жүзеге асырылады, жа-
нуарлардан алынатын өнімдер мен шикізатты сақтау, 
өңдеу және өткізу. Сойар алдында ауылшаруашылық 
жануарлары сою алдында ветеринариялық сарап-
тамадан және сойылғаннан кейін өлекселер мен 
органдардың ветеринариялық-санитариялық сарапта-
масынан өтеді.      Кейін ветеринариялық сараптаманың 
қорытындысы бойынша ұшаға «алдын ала сарапта-
ма» деген мөр басылады. Ауыл шаруашылығы жану-
арларын сою алдындағы ветеринариялық сараптауды 
және сойылғаннан кейін өлекселер мен ағзаларды 
ветеринариялық сараптау нәтижелерін ветеринарлық 
дәрігер союға арналған жануарларды тексеру және 
ет пен етті ветеринариялық-санитариялық сараптау 
нәтижелерін тіркеу журналына және нысанға сәйкес 
сою пункттерінде (учаскелерінде) және ет комбинатта-
рында тіркейді.

Ауыл шаруашылығы жануарларын сою жануарлар-
дан алынатын өнімдер мен шикізат өндірістерінде  жа-

нуарларды өсіруді, жануарларды дайындауды (союды), 
сақтауды, өңдеуді және өткізуді жүзеге асыратын өндіріс 
объектілеріне есептік нөмірлер беру қағидаларына сәйкес 
есептік нөмірлері берілген сою пункттерінде, ет өңдеу 
кәсіпорындарында немесе сою учаскелерінде жүргізіледі.

Малды сою орындарында сою кезінде ветеринарлық 
дәрігерлермен:

1. союға қабылданған ауыл шаруашылығы жа-
нуарларына ілеспе ветеринариялық құжаттың 
(ветеринариялық сертификат) болуын тексеру.

2. Ауыл шаруашылығы жануарларының жеке нөмірі, 
ауыл шаруашылығы жануарларын бірдейлендіру 
қағидаларына сәйкес берілген ветеринариялық паспор-
ты және ауыл шаруашылығы жануарларын бірдейлендіру 
жөніндегі дерекқорда жүргізілген ветеринариялық-
профилактикалық іс-шаралар мен диагностикалық 
зерттеулер туралы мәліметтердің болуын немесе 
үзіндіден тексеру. 

3. Ветеринариялық ережелерге сәйкес 
ауылшаруашылық жануарларын термометриямен 
өлгенге дейінгі ветеринариялық тексеру және өлекселер 
мен ағзаларды өлгеннен кейін ветеринариялық сарап-
тау, ұшаларды таңбалау.

4. Сою учаскесінде (ауыл шаруашылығы жануарларын 
сою учаскесінде) ауыл шаруашылығы жануарларын сою 

АУЫЛ  ШАРУАШЫЛЫҒЫ  ЖАНУАРЛАРЫН  СОЮ  ЕРЕЖЕЛЕРІ

адам еңбек атқарады. Биыл осы мекеменің  жаңа 
атау алып,қайта тіркелгенге 10 жыл болды.  Соңғы 
10 жылда атқарылған еселі еңбектің арқасында 
заң бұзушылық, жұмыс барысында айтарлықтай 
келеңсіз жағдайлар болған жоқ. Өз ісінің маман-
дары: М. Шанту, Е.У Қожахметов, О.Н. Жұмабаев, 
Т.А. Герасимчук, О,Ч.Козловская, Ю.А. Мелещен-
ко, В.Д. Домбровская, П.С. Ветряк, Р.К. Увалиев, 
А.Е. Курманкулов, А.В. Брунш, Ж.Е. Ертайлақов, К.Б. 
Қанабаев, Ж.Н. Садвокасов, Р.В. Калинский, А.В. Ка-
равцкий, И.И. Гритченко,  М.Ж. Колтубаева  және 
тағы да басқа мамандар күнделікті жұмыстарында 
асқан белсенділік көрсетуде. Мекемеде қызмет 
атқарып отырған есепші мамандар О.А. Дик пен 

Ж.Б. Жусупованың да осы ұйымдағы еңбек үлестері 
мол. Ал, жас маман В.О.Халыпина болса, мекемедегі 
мемлекеттік қызметтің заңға сәйкес орындалуына 
үнемі қадағалау жасап отырады. Сонымен қатар, 
округтегі ветеринария бөлімінің мамандары да 
өзісінің шеберлері. Солардың бірі білікті маман- 
Ақтоты Солтанқызы.

Қоғамға өте қажетті, асқан жауапкершілікті талап 
ететін осы мамандық иелеріне айтарымыз: еңбек жо-
лында,  жақсы көсеткіштерге жетіп, биік белестерден 
көріне беріңіздер! 10 жылдық мерейтойларыңыз да 
құтты болсын! 

мемлекеттік қызметті көрсету нәтижесін беру сағат 13.00-ден 
14.00-ге дейінгі түскі үзіліспен, сағат 9.00-ден 17.30-ға дейін 
жүзеге асырылады. 

Көрсетілетін қызметті алушы (не оның өкілі) жүгінген 
кезде мемлекеттік қызметті көрсету үшін қажетті құжаттар 
тізбесі: уәкілетті органға: осы мемлекеттік көрсетілетін қызмет 
стандартына 1-қосымшаға сәйкес нысан бойынша өтініш; 
жеке басты куәландыратын құжат және өкілдің өкілеттігін 
растайтын құжат (бірдейлендіру үшін);порталға:осы 
мемлекеттік көрсетілетін қызмет стандартына 1-қосымшаға 
сәйкес көрсетілетін қызметті алушының ЭЦҚ-сымен 
куәландырылған электрондық құжат нысанындағы өтініш. 
Жеке басты куәландыратын құжат туралы, заңды тұлғаны 
тіркеу (қайта тіркеу) туралы, дара кәсіпкерді тіркеу тура-
лы мәліметтерді уәкілетті орган қызметкері мемлекеттік 
ақпараттық жүйелерден алады. Мемлекеттік қызметті 
көрсету нәтижелерімен келіспеген жағдайда, көрсетілетін 
қызметті алушы мемлекеттік қызметтер көрсетудің сапасын 
бағалау мен бақылау жөніндегі уәкілетті органға шағыммен 
жүгіне алады.

Мемлекеттік қызметтер көрсетудің сапасын бағалау мен 
бақылау жөніндегі уәкілетті органның атына келіп түскен 
көрсетілетін қызметті алушының шағымы тіркелген күнінен 
бастап 15 (он бес) жұмыс күні ішінде қаралады.Мемлекеттік 
қызметті көрсету нәтижелерімен келіспеген жағдайда, 
көрсетілетін қызметті алушы мемлекеттік қызметтер 
көрсетудің сапасын бағалау мен бақылау жөніндегі уәкілетті 
органға шағыммен жүгіне алады.

В.О. ХАЛЫПИНА, 
Тайынша ауданы  «Ветеринарлық станциясы» 

шаруашылық жүргізу құқығымен мемлекеттік    
коммуналдық кәсіпорынының маманы.

нәтижесінде алынған ұшалар мен ағзалар өткізу алдын-
да ветеринариялық-санитариялық сараптамадан өтеді.

 Естеріңізде болсын,өткізуге арналған ауыл 
шаруашылығы жануарларын ветеринариялық 
(ветеринариялық-санитариялық)  талаптарға сай келмейтін 
жерлерде союға жол берілмейді. Үйде союға тыйым салы-
нады. 

Тайынша ауданының ветеринарлық станциясы

●  5 қыркүйек – Қазақстан халқы тілдері күні

●  Сүйінші! 

Ана тіліміздің мемлекеттік тіл ретіндегі мәртебесін 
көтеруге атсалысу –әрбіріміздің азаматтық парызымыз, 
ал қолында билігі бар қызметкердің жауапкершілігі 
зор міндеті. «Ана тілін жақсы біліп тұрып, бөтенше 
жақсы сөйлесең, бұл – сүйініш. Ана тілін білмей тұрып, 
орысша жақсы сөйлесең, бұл – күйініш» деп Халел 
Досмұхамедов айтқандай, өз тілімізді өзге тілдің 
жетегінде қалдыру – бұл ұлт болмысын бопсалау, рухын 
әлсірету, жаппай мәңгүрттенудің қаупі. Ондай елдің 
қадірі жоқ, болашағы да бұлыңғыр.

 ЮНЕСКО 2100 жылға дейін әлемнің 7000-ға жуық 
тілінің жартысынан астамы жойылады деген болжам жа-
сапты. Ұлтым деген әрбір саналы тұлғаны ойландыратын-
ақ үрейлі цифр. Отбасы мен балабақшада бала 
тілінің іргетасы қаланса, мектепте оның тілі қоршаған 
әлемді, білім мен ғылымды, кәсіпті игеру тіліне айна-
лады. Тәуелсіздік жылдары қазақ мектептерінің үлесі 
қуанарлықтай артты. Қазақ мектебі оқушысының білім 
сапасына күмәнданудың қажеті жоқ. Бірақ білім беру 
саласындағы мемлекеттік тіл мәселесі ешқашан күн 
тәртібінен түспеуі керек, бүкіл қоғамның назарында болуы 
тиіс. Себебі қауіп-қатер көп.Себебі тіл – ұлттың сүйенетін 
тамыры, сиынатын тәңірі, әлеуметтік- генетикалық коды. 
Осы орайда «Мемлекеттік тілді дамыту үшін не істемек 
керек?»

1. Ұлттық мектеп құру керек. Қазақ мектептері са-
нын арттырып, барлық мектептерді таяу жылдары 
жаңа қазақстандық Ұлттық мектепке айналдыру ке-
рек. «Қазақстан азаматы боламын» деген ниеті бар 
балалар бөлектенбей, бір мектепте оқығаны жөн. 
Олардың ана тілін оқуына, ұлттық мәдениетін сақтауға 
шек қойылмайды, бірақ бір мектепте оқыса, бірлік пен 
ынтымақ болары, бір мақсат, бір мүддеге бірігері анық.

2. Мемлекеттік тіл және ұлттық мәдениет 
ұғымдарын білім мазмұнының тұғырнамасы, басты 
құндылықтарының бірі ретінде қабылдап, білім беру 
стандарттары мен оқу бағдарламаларының басты та-
лабына айналдыру қажет. Солқылдақ саясатты қойып, 
мемлекеттік тілді басқа тілдермен теңгермелемей, 
басымдығын қамтамасыз ету керек. Түлектердің 
мемлекеттік тілді мектептен толық меңгеріп шығуы 
қорытынды аттестаттау өлшеуішіне айналуы тиіс. Әрине, 
бұл үшін бағдарламалар мен оқулықтарды түзету, 
әдістемелерді жетілдіру керек, мұғалімдер шынайы 
мүдделілік танытуы шарт.

Ана тілімен қатар ұлттық мәдениет, қазақтың өнер 
жауһарларын, домбыра өнерін білім мазмұнына енгізіп 
дәріптеуді, балаларды өнер туындыларымен сусын-
датуды үдету керек. Себебі тіл мен мәдениет егіз. Оқу-
ағарту министрлігі мен Мәдениет және спорт министрлігі 
бірлескен бағдарламалар жүргізуі үлкен нәтиже берері 
анық. «Ұлттық домбыра күні» соның бір тармағы.

Қазір құдіретті күйлерімен әр қазақтың рухын 
асқақтататын ұлт аспаптар оркестрлерінің, фольклорлық-
этнографиялық оркестрлерінің концерті сирек. Оның 
орнына жеңіл музыканың «жұлдыздары» сахнаның 
қожайыны болып алды. Қазақ төл өнерін, ұлттық 
мәдениетті дамытуға деген сындарлы мемлекеттік 
саясаттың таяздығынан болар. Тіпті Елордада Секен 
Тұрысбековтың «Ақ жауын» камералық оркестріне 
мемлекеттік қолдау болмай, жабылып қалғанының өзі 
айтуға ұят.

 Осы орайда, ең жоғары дамыған Корея мектептерінде 
әрбір баланың ұлт аспаптарында ойнайтынын көргенімді 
айта кетпесіме болмайды. Ұлттық музыка ұлттық брендке 
айналған.

3. Мемлекеттік орган, ұйым, басшыларының қазақ 
тілін жетік білуін, қазақ тілін қастерлеуде өз үлгісін 
көрсетуін талап ету керек.

Бірінші басшы ұлтжанды азамат болса, ол басқарған 
ұйым тез арада-ақ мемлекеттік тілдің бағын жанды-
рады, мазмұн дұрысталады. Осыған көзім анық жетті. 
Республикалық «Оқулық» орталығында (қазіргі «Білім 
мазмұнын сараптау» орталығы), кейін Ы.Алтынсарин 
атындағы Ұлттық білім академиясында бүгінгі күні Оқу-
ағарту вице-министрі Ғани Бектайұлы Бейсембаевпен 
қызметтес болдым. Бұл басшының басты талаптарының 
бірі – барлық іс-қағаздарын, құжаттарды мемлекеттік 
тілде жазу, жиналыстарды қазақ тілінде өткізу. 
Оқулықтардың оқу-әдістемелік құралдардың алдымен 
қазақ тілінде әзірленуіне бақылау орнатты. Халықаралық 
PISA, TIMSS тест тапсырмалары алдымен орысша дай-
ындалып, кейін қазақ тіліне сапасыз, түсініксіз аудары-
латыны себепті қазақ мектебі балаларына қосымша 
қиындықтар туатынын анықтап,тиісті шаралар белгіледі.

12 жылдық білім берудің Тұжырымда-масының, 
білім беру стандарттарының жобаларын қазақ тілінде 
әзірлегенімізде мәтіні жанымызға жақын, тілі шұрайлы 
болып шықты. Көптеген мәні терең қазақ сөздерінің 
орысша лайықты баламасы жоқ екенін байқадық. Сол 
қазақ тіліндегі нұсқасын қалдырдық. Мысалы, Абайдың 
«Толық адам» ұғымының өзін өзге тілде беру оның 
мәніне нұсқан келтіреді.

Соңғы кездері мемлекеттік тілді білмей-тін 
адамдардың бірінші басшылыққа тағайындалу үрдісі жиі 
орын алып отырғаны қынжылтады. «Өзге тілде сайрау 
қауіпті емес, өзге тілде ойлау қауіпті» деп, «жалғандық 
бар ұлтсыздардың беделі мен даңқында, ана тілін 

сыйламаған сыйламайды халқын да» деп сақтандырған 
ақындар сөзінің ақиқаттығын естен шығармаған абзал.

Мемлекеттік тілді білмейтін адамдардың ірі 
ұйымдарды басқаруына, әсіресе білім мен тәрбие беру 
саласында басшылық қызметте болуына шектеу қоятын 
кез келді. Бұл жаңа Қазақстанның бір белгісі болуға тиісті. 
Бұлай қылмасақ, тіл туралы әңгіменің бәрі бекер.

4. Бастауыш мектепте шетел тілін оқытуды шектеу. 
10 жасқа дейін қаракөз балаларымыз тек өз ана тілінде 
оқуға тиісті. Ана тілін меңгерген бала басқа тілдерді 
тез-ақ үйренеді. Шетелдік талай мықтыларды аузына 
қаратып жүрген ауылдан шыққан академигіміз Асқар 
Жұмаділдаевтың өнегесі осыған дәлел.

Қазіргі жаңартылған білім стандартындағыдай ба-
стауыштан бастап тіл қойыртпағын жасасақ, баланың 
табиғатына зиян келеді.Қазіргі Альфа буынының бала-
лары интернет арқылы-ақ шетел тілін үйреніп жатқанын 
байқап жүрміз.

 «Жаңартылған білім беру» стандартының алғашқы 
нұсқаларында бастауышта ағылшын тілінің жүктемесін 
4 сағатқа дейін көбейту жоспарланғанын көзім көріп 
шошығанмын. Мұның абсурд екенін айтып қарсылық 
білдіргенімде, авторлардың «кері тарта бересіздер, 
жаңалыққа қарсысыздар» деп бізді айыптағаны де 
есімде.

Биыл ғана орыс тілін екінші, ағылшын тілін үшінші 
сыныпқа жылжыту туралы шешім қабылданды. Бірақ 
қазіргі екінші сыныптың баласы – бұрынғы 1-сыныптың 
оқушысы. Үшінші сыныпта үш жаққа қарап тұрған үш тілді 
оқу бәрібір балаға ауыр. Орыс тілді қоғамдық ортаның, 
интернет көздерінің әсері бұрынғыдан да жойқын болып 
тұрған қазіргі жағдайда танымдық буыны қатпаған балаға 
өзге тілді тықпалау – әбестік, қиянат, педагогикалық 
тұрғыда қарағанда сауатсыздық.

Бастауыш мектеп баланың буынын бекітетін, ана 
тілінің нәрімен қанықтыратын мектебі болуы керек. Ба-
стауыш мектептің қазіргі 4 жылдық ұзақтығы – ұлттардың 
дамуына тілеулес болмаған Кеңес дәуірінде қасақана 
жасалған жоба. Ол бала дамуы кезеңдерінің ғылыми 
қағидаттарына сәйкес келмейді. Балалардың өз ана тілін, 
ұлтық тәрбиесін жетік меңгеруіне мүмкіндік бермейді. 
Бастауыш мектеп ұзақтығын кем дегенде 5, ең дұрысы 6 
жылға созу туралы талайдан айтып келеміз. Естір құлақ 
жоқ әзір.

Жапония ғалымынан «елдеріңіздің эко-номикалық 
даму феноменінің сыры неде?» деп сұрағанда, «6 
жылдық бастауыш мектеп мазмұнында» деп жауап бер-
ген екен.

5. «Қазақ тілі»,«Қазақ әдебиеті» пәндерін оқыту 
мазмұны мен әдістемесін түзету керек. Жаңартылған 
білім беру стандарты кіруімен мектепте қазақ тілін ана 
тілі ретінде және мемлекеттік тіл ретінде оқыту жүйесіне 
айтарлықтай нұсқан келді. Тіл мен әдебиет біріктірілді, 
мәнсіз, жүйесіз лексикалық тақырыптар оқушылардың 
оқу-танымдық мүмкіндіктерін шектеді. Лексикалық ми-
нимум талаптары ескерілмегендіктен, оқушылардың жас 
ерекшеліктеріне сай емес материалдар енгізілді.

Қазақ тілі мен әдебиетін оқытуда қолдан жасалған 
тағы басқа толып жатқан мәселелер туралы жоғары 
білікті ғалым-мамандар үздіксіз айтып келеді. Бұл 
сұрақтар мұғалімдер съезінде де көтерілді. Прези-
дент әкімшілігінен де арнайы тапсырмалар болды. 
Нәтижесінде министрлік өзге тілді мектептердегі «Қазақ 
тілі мен әдебиеті» пәнін екіге бөлуге шешім қабылдады.

Еліміздің бүкіл білім беру жүйесін шатастырып, 
мектеп, колледж, педагогикалық ЖОО мұғалімдерін 
жаппай ағылшынға оқытқан «үш тілділік» идеясының 
дәйексіздігі дәлелденді. Қазір бұл жүйе бұрынғы қалпына 
қайтарылып, тек мамандандырылған мектептерде 
қалды.

Осы түзетулерге қуанасың. Бірақ шатасқан жүйемен 
6 жыл бойы балаларымыз оқыды, олардың білім сапа-
сына зиян келді. Қыруар қаржы зая кетті. Жаңартылған 
бағдарламамен енгізілген көптеген жаңалықтардың 
қателігі Дүниежүзілік банк арнайы жобасы және басқа 
зерттеулермен дәлелденді. Осы зерттеу қорытындысы 
бойынша елдегі педагогтердің 27,1%-ы жаңартылған 
білім беру мазмұны мектептегі білім сапасына теріс әсер 
етті деп санайтыны туралы жазылған. Білім беру саласын-
да туындаған осындай проблемалар туралы Парламент 
депутаттары да дабыл қағып келеді.

Бұл мәселелер алдағы уақытта жан-жақты талда-
нып, өз бағасын алуы керек. Білім саласында ғылыми 
дәйектелмеген, талқылауға салынбай, «көлденеңнен 
қосылған көк аттының» пәрменімен бүкіл білім 
мазмұнына төңкеріс жасайтын, миллиардтаған қаржыны 
шығындайтын реформалар болмауы тиіс. Білім мазмұны 
үздіксіз жетілдіруі қажетті процесс, ол тек қана ғылыми 
негізделген, ұлттық мүдде мен құндылықтарды 
басшылыққа алған, алдын ала жан-жақты талқыланған 
Тұжырымдамаға сәйкес болуы керек.

Сөз соңында жанымызға да, жадымызға да жат 
шетелдік үлгілердің ықпалымен, билік пен білектің 
күшімен қазақ білімінің мазмұнына қиянат жасауды 
тоқтатайық дегім келеді.

Әділхан ДҮЙСЕБЕК, 
журналист,тіл жанашыры.

Бүгін Көкшетаудың 21 көшесі қазақшалатын 
болды. Көкшетау қалалық әкімдігінде қала депу-
таттары мен жұртшылықпен кездесуі өтті. Соңғы он 
жылда қала кең, ұзын көшелерінің барлығы дерлік 
ауыстырылған еді. Бүгін ауыстырылған көшелер 
– қалған-құтқан шолақ көшелер, 140 метрлік, 461 
метрлік, 1257 метрлік көшелер. Лайықты тұлғалар 
бар, бірақ, атын беруге көше жоқ. Басқа ұлт 
өкілдерінің атындағылардан қалғандары – Пуш-
кин, Гете, Мұса Жәлел секілді әлем классиктері.

Енді «Көкшетау – Қазақстандағы көшелері толық 
қазақшаланған нөмер 1-ші қала» деп нық сеніммен 
айтуға болады! 

Осы істің басы-қасында жүрген Көкшетау 
қаласының мәдениет, тілдерді дамыту, дене 
шынықтыру және спорт бөліміне алғыс айтамыз!

1. «Алаш арыстары» саябағы («Парк борцам за 
революцию») саябағы

2. Жақып Омаров саябағы
(Шахмет Құсайынов атындағы қазақ драма теа-

тры алаңындағы саябақ)
3). Кәкімбек Салықов атындағы жағалау
(Н.Назарбаев даңғылы бойындағы жағалау атауы)
4). Таң самалы көшесі (2 горная көшесі)
5) Ізгілік көшесі (Адам Мицкеевич көшесі)
6). Алматы көшесі – Алма-Атинская көшесі (Транс-

крипцияны нақтылау мақсатында )
7). Күйші Дәулеткерей 
көшесі (Дмитриев көшесі)
8. Керуен көшесі – (Кирветка көшесі)
9). Ғарышкерлер көшесі (Космонавтар көшесі)
10). Айыртау көшесі (Литвинов көшесі)
11). Қосман Айтмұхаметов көшесі
(Т.Сүлейменов көшесінен бастап, Н.Назарбаев 

даңғылына дейінгі аралықтағы көше)
12). Үркер көшесі (Н.Добролюбов көшесі)
13). Көне Ботай көшесі (Никитин көшесі)
14). Шабыт көшесі (Свердлов көшесі)
15). Асу көшесі (Сопочная көшесі) 
16). Тіршілік көшесі (Узкая колея көшесі)
17). Гүлдер көшесі (Цветочная көшесі)
18). Сергей Дьяченко көшесі (Челюскин көшесі)
19). Байқоныс көшесі – (Шучинская көшесі)
20). Камали Мырзахметов көшесі
(Дзержинский көшесі)
21) Жанатай батыр Ақанұлы көшесі (С.Лазо 

көшесі).
Ал, құтты болсын, Қазақ елі!

Алмас ТЕМІРБАЙ, 
тіл жанашыры,ақын.

ТІЛ – НЕГІЗІ ҰЛТ МЕКТЕБІНЕН  
БАСТАУ АЛУЫ  КЕРЕК

КӨКШЕТАУДЫҢ 
КӨШЕЛЕРІНІҢ                                                                

98 ПАЙЫЗЫ – ҚАЗАҚША!

5 қыркүйек – Қазақстан Республикасының 
Тілдер күніне және Ахмет Байтұрсыновтың 
150 жылдығына орай мектебімізде Тілдер 
апталығы өтуде. Мекрекелік іс-шараға орта 
буын және жоғары сынып оқушылары қатысты. 
Қазақ тілі мұғалімдері оқушыларға еліміздегі 
мемлекеттік тілдің рөлі мен мәртебесі туралы ай-
тып, Ұлы ақын Ахмет Байтұрсыновтың өмірі мен 
шығармашылығына бойынша да шәкірттерімен 
ой бөлісуде.

Тайынша қаласы №1 орта мектебі.

ДӘУІРДІҢ  ЖАРЫҚ 
ЖҰЛДЫЗЫ

Өзіне деген сенімді ақтау үшін Қайролла Мұқанов бұл 
іске барлық ынта-шынтасымен беріліп қызмет істейді. 
Соның арқасында барлық мектептің материалдық-
техникалық жағдайлары түзеліп, оқу-тәрбие жұмыстары 
жетілдіріліп, білім беру сапасы артады. 23 жыл табан ау-
дармай отырғанда ол салалық министрліктің барлық ма-
рапатын алып және «Құрмет белгісі» орденімен наград-
талды. Әсіресе оның қазақ мектептерін сақтау жолындағы 
жанкешті еңбегі орасан. Кезінде таза қазақ ауылдарының 
өзі мектебіміз орысша болсын, болашақ орыс тілінде деген 
бастамаларымен шығып жатты. Қарағаш, Жаңажол, Жарқын 
және т.б. ондаған ауылдардың әсіребелсенділері өздерінің 
мақсаттарына жетті. Бұрын ғалымдар, ақын-жазушылар 
немесе жай да білікті адамдар шығып жүрген осындай 
ауылдардың мектептері орысша болып, білімдері дүбәра 
(өйткені мұғалімдердің өзі орысшаны шала білетін) болып 
қалған соң таланттар да тоқырады. Қайролла Мұқанов 
осындайлармен қатты күресті. Қазақшасы жабылмай, тым 
болмаса аралас мектептер болуын ол қатаң қадағалады. 
1989 жылы қазақ тіліне мемлекеттік тіл мәртебесі берілген 
кезден бастап ол бұл істерге белсене кірісті. Ал «Қазақ 
тілі» қоғамы құрылғанда лауазым иесі бола тұра оның 
жұмысына белсене қатысты. Қоғамның облыстық бөлімшесі 
төрағасының орынбасары болып, небір өзекті мәселелерді 
көтеруге, олардың шешілуіне белсене араласты. Әсіресе 
Тәуелсіздік алған жылдары бұл іске қатты кірісті. Ауыл-
дардан білікті, белсенді азаматтарды облыстық білім 
бөліміне жұмысқа тартты. Мәселен, Ақтас ауылынан Асхат 
Сағындықов, Бостандық ауылынан Орынбай Нұрмұқанов 
сияқты азаматтарды қалаға алдырып, қызмет қана емес 
үй де бергізді. Жанкешті еңбектердің арқасында 1990-1991 
жылы облыста 49 қазақ және 30 аралас мектеп болса 1994-
1995 оқу жылында 61 таза қазақ мектебі, 38 аралас мектеп 
жұмыс істеді, 40 орыс мектебінде қазақша кластар ашыл-
ды. Осы оқу жылында қазақ балаларының 34 пайызы ана 
тілінде оқитын болды, ал 1990-1991 оқу жылында ол 24 
пайыз болған еді... Қанша қысталаң, талас-тартыстың ор-
тасында жүрсе де әріптестері Қайролла ағаның бірде-бір 
адамға дауыс көтеріп, зекіп сөйлеп, зіркілдегенін естімеген 
екен. Әрқашан ізетті болмысымен, шектен шықпай, са-
бырлы ұстамдылықтан айнымаған. Өзіміз де оның осы 
қылықтарына талай жерде куә болдық. Ағамыз сонысымен 
де құрметті, сыйлы еді.

1995 жылы зейнетке шыққан ол мұғалімдер білімін 
жетілдіру институтында бірнеше жыл қызмет атқарды. 
Одан кейін әріптестері, бұрын қарауында бірі мектеп дирек-
торы, бірі аудандық оқу бөлімінің инспекторы болған Ғалым 
Қадірәлин және Социал Жұмабаевпен бірігіп «Асыл мұра» 
орталығын ашты.

Осы жерде Қайролла Мұқанов ағаның өмірдегі жаңа 
қыры, жаңа сападағы қасиеті ашылды. Ол тамаша ізденгіш, 
шаң басқан архив мұраларын ақтарып, астарындағы асыл 
қазыналарды шығаруға құштар екен. Алматы, Омбы, 
Түмен, Тобыл, Көкшетау, Қызылжар архивтерінен ол 
әріптестерімен бірге, кейде жеке дара халқымыздың асыл 
ұлдары Қожаберген жырау, Тоқсан би, Шал ақын, Сегіз сері, 
Алаш қайраткерлері Абылай Рамазанов, Мағжан Жұмабаев, 
Жұмағали Тілеулин, 1917 жылы өзінің қыстауында Алаштың 
форумын қабылдаған Әлти қажы мен оның ұрпақтары, 
Мысырдың Александрия қаласында оқыған қазақтан 
шыққан ең бірінші оқымысты қыз Ұмсын сұлу, арман-
ды ақын Баймағанбет Ізтөлин туралы кітаптарды бірінен 
соң бірін қазақ тілінде ғана емес, кейбірін орыс тілінде де 
шығарып, бір белді ғылыми-зерттеу институтының міндетін 
атқарды. Көлемі шығындарын айтпағанда, Кеңес өкіметі 
жылдарында өңірімізде қызмет еткен белгілі қазақ аза-
маттары Жұмабай Шаяхметов, Угар Жәнібеков, Нығмет 
Сырғабеков, Жанайдар Сәдуақасов, Ұзақбай Құлымбетов, 
Әбдірахман Байділдин жөнінде «Тағдырлары Қызылжарда 
тоғысқан» атты көлемді, зерттеу мақалаларының циклын 
жазып шықты. Одан «Қызылжар өңірінің зиялы қауымы» 
деген жинақ құрастырды. Алматы, Нұр-Сұлтан және т.б. 
басқа қалаларда тұратын Қызылжардан шыққан академик-
тер, генералдар Ебіней Букетов, Мұрат Айтхожин, Аман-
жол Қошанов, Оразгелді Баймұратов, Мұқаш Елеусізов, 
Зейнолла Қожабеков, Қазез Ташенов, Тайжан Тоқмырзин, 
Зейнолла Молдахметов, Абай Тасболатов, Ерлік Тайжанов, 
Марат Мәжитов және т.б. туралы мақалалар жазып, оларды 
жерлестеріне таныстырды. Қазір бұл кітаптар мен мақалалар 
түпнұсқалық дерек көздері ретінде қолданылады.

Қайролла ағамыз өмірінің соңғы сәтіне дейін қолынан 
қаламын тастаған жоқ. Жады да жаңылмай, жамбас сүйегі 
сынып, үйінен шыға алмай жатқанның өзінде ол жаңа 
кітаптары мен мақалаларын жариялап жатты. Мұндай 
еңбекққор, өмірінің соңғы сәтіне дейін сүйікті ісінен қол 
үзбеген, жансебіл адамның енді өмірге келуі екіталай. Ол 
88 жасында көз жұмды. Арманына жеткен адам осындай-
ақ болар. Артында үш қыз, бір ұлы, немере-жиендері 
қалды. Ұлағатты атаның алдын көрген олардың бәрі де 
тамаша азаматтар. Қызы Гүлнәр әке жолын жалғастырып 
зерттеушілікпен айналысады. Қазір ол Әл-Фараби атындағы 
ҚазМУ-дың профессоры, тарих ғылымының маманы.

Қайрекеңді көрген, еңбектерін оқыған, қамқорлығын 
алған барлық жерлестері, достары мен іні-қарындастары, 
шәкірттері қазір оның 90 жылдық мерейтойын атап өтуге 
қызу дайындалуда. «Жақсының аты өлмес, ғалымның хаты 
өлмес» деген сол, әне.

Жалғасы. Басы 4-бетте.

Бес жыл өткен екен, әке! Маған сіз өмірден 
өткен сәттен-ақ,сағат тілсіз қалғандай,жүрек те 
үнсіз үнемі. Есіңізде ме,  бұрындары әр нәрсені 
аңкылдап, ақтарыла сөйлеп, алдымен сізге айтатын 
едім ғой. Қызым-ау, қазақ: «пышағыңды мықтап 
қайра,не кесеріңді білесің, әркімге сырыңды 
ашпа не десеріңді білесің» дейтін едіңіз. Ал, мен 
болсам: «Әке, біз адамбыз, Алла бізге ой-сана, 
тіл берді тілдессін деп, жыртқыш аңдар емеспіз 
ғой» дейтінмін өзімше, өз ойымды дұрыс санап 
балалықпен. Сондай сәтте маған сынай қараған 
отты жанарыңыз күні бүгінгідей көз алдымда 
тұрады. Сіз кеткен сәттен мен тым тұйық болып 
кеттім, әке! Аңқылдап барып сырымды айтар жан 
табылмайды-ау енді маған сірәда! Бәрін жүрекке 
түю қиын. Оның шешімін тапқан сияктымын. Күнде 
кешкісін күнделік жазамын осылай. Рухыңмен сыр-
ласамын, күні бойы көрген-білгенімді тізбектеп, 
әк қағазға ақтарыламын-ау кеп! Ақ қағаздай сыр-
лас табылмас, аппақ бетін айғыз-айғып етіп жатса 
да, қарсылық танытпайды. Әке! Жүрек соңғы кез-
де қатты толқу үстінде. Көкше жұрты еске алып, 
өзіңізге арнап кеш жасап жатыр. Ән-ғұмырың 
үзілмейді, әке! 

Қызы Ұлмекен.

ӘКЕ  РУХЫМЕН  СЫРЛАСУ

ХАБАРЛАНДЫРУ
«Тайынша агробизнес колледжі» 

КММ талап етіледі:
1. Педагог-психолог

2. «Ауыл шаруашылығын механикаландыру» 
мамандығы бойынша өндірістік оқыту 

шебері-білімі: арнайы орта, жоғары - 2 адам.
3. Инженер-механик-білімі жоғары
4. Шаруашылық меңгерушісі-білімі 

орта-кәсіби, орта-арнайы.
6. Шаруашылық  меңгерушісі

5. От жағушылар
тел. 23097.

ХАБАРЛАНДЫРУ
Тайынша қаласындағы«МЕГА планета» сауда 

орталығында апта сайын жаңа тауарлар! Бағасы 
қолжетімді,нарықтық бағадан төмен. Осы сауда 

орталығына қызметшілер қажет! Олардың міндеті: 
сауда орталығына келген тұтынушыларды қарсы алып, 

кеңес беру, киім – кешектерді таңдауға көмектесу. 
Төлем ақысы уақытында төленіп отырады. Егер біздің 

орталықта  жұмысқа орналасқыңыз келсе, біздің 
орталыққа келіңіз! 

Байланыс телефоны: 87056587255.

Тайынша ауданына қарасты Теңдік ауылының 
ардақты азаматтарының бірі,отбасында немерелері 
үшін ақылшы ата, балаларын «Адам бол!»деп же-
телеген Әкеміз, аяулы анамыз үшін өмірлік жан 
серігі болған ТЕМІРХАН СЫЗДЫҚҰЛЫ осыдан 2 
жыл бұрын өмірмен, ағайын-туыс, бауырларымен 
мәңгілікке қоштасты.Жасынан өнер-білімге құштар 
жан жасынан еңбекке құмар болды. Ел ішінде кез-
дескен қандай жұмыс болса да бірден кірісіп кетіп, 
көмектесу ерекше бір қасиеті болған екен. 1962 
жылы Совет Армиясы қатарына шақырылып, 3 
жыл Отан алдындағы азаматтық міндетін атқарып 
келген жас жігіт,алғашқыда кешкі мектепте, кейін 
білімін шыңдап 1967 жэылы жоғары білім алу 
мақсатында Тараз қаласына жоғары құрылыс 
иннтитутына қабылданады. Кейін оқуын аяқтап, 
құрылыс инженері мамандығымен еңбек атқарады. 
Сол жерде облыстық архитектура бөлімінде еңбек 
атқарады. 1974 жылдарыСол кездегі Жамбыл 
облысының партия комитетінің құрылыс бөлімінің 
нұсқаушысы.Қай жерде еңбек атқарса да өз ісіне 
тиянақты жан, әрқашан үлкенді сыйлап, өзін де 
көпшілікке сыйлата білді. Сабырлы ақыл-кеңестері, 
әзіл аралас әңгімелері артында қалған ағайын-туыс, 
бауырларының әлі күнге есінде.

Күндер жылжып өтіп жатты. Отбасын 
құрып,отбасында зайыбы Шаратай Абсатқызы екеуі 
дүниеге ұл мен қыз әкеліп, бақытты ғұмыр кешті. Ба-
лалар өсіп, немерелер дүниеге келе бастады.Өмірдің 
бал рахатын, қызығын көрді. Бірақ, ол күндер артта 
қалды. Осыдан 2 жыл бұрын әкемізбен,атамызбен, 
жан жолдасымызбен мәңгілікке қоштастық. Егер 
ортамызда жүрсе қыркүйектің 9 жұлдызында 80 
жасқа келіп, әулетімізде үлкен той болар еді. Әттең 
ол күнді көре алмадық... Әкемізге атамызға Алладан 
иман байлығын сұраймыз. Жаны жәннатта болсын.
Артындағы бауырлары мен ұрпағы барда әкеміздің 
есімі ешқашан ұмытылмайды. Шаңырақтың оты 
сөнбейді...

Тең келмейтін алтын да еш қолдағы,
Өзің едің, әке, үйдің зор бағы.
Жарық берер айымыздай көктегі,
Болушы едің жанымыздың қорғаны.
Жадымыздан өшпес мәңгі есімің,
Анаға жар, ал біздерге мәгілікке әкесің.
Немерең мен бауырларың, ағайын,
Бәрі сені сағынуда,әкешім.
Шырақ едің, сәуле едің, ай едің,
Жаның толы, мейірімге бай едің.
Ілім, білім, тәрбиеге қаныққан,
Үлгі алар ер атына сай едің.
Сен кеткенде жанарлар да жылап тым,
Жігеріміз кетті сынып, сұлап мың.
Жан әкешім, жаның болғай әрқашан,
Ең ерекше, ақ төрінен ЖҰМАҚТЫҢ. 
Тал бесіктен тәлімді тәрбиені бойына жиып, 

жас та болса бастамашыл, іскер, білімді әрі 
жаңашылдыққа жаны құмар дос, бауыр, әріптес 
Темірхан Сыздықұлын сағынышпен  еске   алушылар: 
зайыбы Шаратай Абсатқызы,балалары: Майя, Малик, 
немерелері: Карина, Әлия, Батыр.

Сағынышпен еске алу


